
MINUTI

Il-Minuti tal-Laqgħa Nru. 4 li saret  fis-16 ta' Diċembru ġew konfermati.

RAPPORT TA' L-AWDITUR ĠENERALI GĦAS-SENA 1996 - KONTINWAZZJONI U RAPPORT TA' L-AWDITUR ĠENERALI GĦAS-SENA 1997

  THE CHAIRMAN (Onor. Leo Brincat):   Fl-aħħar laqgħa tal-kumitat konna qbilna li namalgamaw iż-żewġ rapporti ta’ l-Awditur Ġenerali, jiġifieri dak għas-sena  1996 u dak għas-sena 1997, flimkien ħalli ma noqogħdux naqilgħu lill-permanent secretaries u lill-uffiċjali l-oħra darbtejn għall-istess għan.  

  Nistgħu nibdew mal-ewwel bil-foreign affairs u għaldaqstant nistieden lill-Awditur Ġenerali u lis-Segretarju Permanenti fil-Ministeru ta’ l-Affarijiet Barranin flimkien ma’ xi uffiċjali li qegħdin jakkumpanjawhom sabiex jekk jogħġobhom jieħdu posthom madwar il-mejda. 

Is-Sur Joseph G. Galea, is-Sur Salv J. Stellini,  is-Sur Gaetan Naudi u s-Sur William Peplow ħadu posthom madwar il-mejda.

  THE CHAIRMAN:   Kummenti jekk jogħġobkom.    L-Onor. Gatt.

  ONOR. AUSTIN GATT (Segretarju Parlamentari):   Mr Chairman, fiż-żewġ rapporti li għandna quddiemna hemm kontinwita' ta’ kwestjoni li l-awditur ġibed l-attenzjoni għaliha b'ċerta enfasi u bi kliem pjuttost iebes.  Din il-kwestjoni tirrigwarda x-xiri ta' karozza mill-London High Commissioner.   Jien xtaqt li l-awditur jagħti ftit background fuq din, u anke jgħidilna jekk huwiex sodisfatt bil-mod kif fl-aħħar mill-aħħar ġew ġustifikati l-fondi.  

  THE CHAIRMAN:  Is-Sur Galea.

  IS-SUR JOSEPH G. GALEA (Awditur Ġenerali):  Sur President, l-ewwelnett nixtieq nibda billi ngħid li din id-diffikulta' li nqalgħet fuq il-London High Commissioner, l-uffiċċju tiegħi sar jaf biha billi ġiet ikkopjata lilu l-korrispondenza mill-high commission stess.  Normalment aħna dawn it-transazzjonijiet indumu ftit biex narawhom, pero' meta hu stess, għal xi raġuni  ħass in-neċessita' li jibgħatilna kopja, kellna nidħlu fid-dettall u fil-fatt ġiet mibdula ħafna korrispondenza mal-head office u anke saru ħafna meetings.  Ħafna mid-dettalji li hawn fir-rapporti huma noti li qabel ippubblikajnihom, ġew konfermati korretti mill-istess ministeru. Għalhekk naħseb li jkun aħjar li wieħed jikkummenta fuq id-diffikultajiet li aħna ltqajna magħhom.  

  Dak li aħna ħassejna li kien serju kien l-atteġġjament li ttieħed, fejn aħna ġejna ffaċċjati b'pożizzjoni li wieħed jista’ jinterpretaha bħala li għandek awtorita' li  qiegħda tiġi maqbuża.  Peress li aħna ma konniex nafu eżatt il-feel li kien hemm bejn il-high commission u l-uffiċċju ċentrali hawn Malta, allura l-ewwel bilfors kellna nieħdu l-opinjoni tagħhom.  Fil-fatt ir-risposta min-naħa tagħhom kienet li veru ma kienx hemm awtorita' biex isiru dawk it-transazzjonijniet;  l-awtorita' ingħatat wara.    Barra minn hekk, irrid ngħid li filwaqt li fil-korrispondenza li ntbagħtet lilna, intqal li kien hemm fondi biżżejjed, fil-fatt irriżulta li ma kienx hemm biżżejjed biex isiru dawk it-tranżazzjonijiet.  Illum il-ġurnata dawn ġew  approved u l-Ministeru ta’ l-Affarijiet Barranin ħareġ ċerti direttivi biex ikun jista'  jikkontrolla aħjar ċerti attivitajiet li jkunu qed isiru 'l bogħod minn xtutna.  

  Nista' ngħid ukoll li l-bieraħ irċevejt kopja ta’ ċirkolari li nħarġet lill-ambaxxati kollha li fiha qed jingħad li r-responsabbilta' fejn si tratta ta’ nfiq ta' fondi pubbliċi se tibda taqa' fuq impjegat tas-Servizz Pubbliku.  Sa dak iż-żmien din kienet għada m’hijiex ċara, pero’ llum il-Ministeru ta’ l-Affarijiet Barranin ħa l-inizjattiva u qed jagħmilha tassattiva li biex isir infiq, dan irid ikun approvat minn impjegat full-time tas-Servizz Pubbliku.  Issa għad irridu naraw kemm dawn id-direttivi se jagħtu riżultati u jekk hux se jkun hemm diffikultajiet fl-implimentazzjoni tagħhom.

  THE CHAIRMAN:   L-Onor. Gatt.

  ONOR. AUSTIN GATT:   Sur Galea, jien ħadt ftit l-impressjoni li l-kriterji li bihom ikun sodisfatt l-uffiċċju tiegħek huwa meta jittieħdu miżuri biex issir xi ħaġa ħalli jiġi evitat li terġa’ ssir drabi oħra.  Jekk inħarsu lejn ir-rapport ta’ l-1996 naraw li hemmhekk bażikament qed jingħad li l-high commissioner ta' pajjiżna fl-Ingilterra, mingħajr ma kkonsulta ma' ħadd u mingħajr lanqas biss kellu l-fondi available, iddeċieda li jiskreppja l-karozza li kellu u jixtri oħra.  Jingħad li l-karozza li kellu nbiegħet għal £Stg.9,500 u xtara karozza oħra li tqum  £Stg.19,083.    Jidher ukoll, almenu mid-diversi kummenti li saru fl-istess rapport, li ġie njorat prattikament kulħadd f'din l-affari.   

  Jekk imbagħad inħarsu lejn ir-rapport ta’ l-1997, proprju f’paġna 103 naraw li qed jingħad hekk: 

“Covering approval has been granted by the Ministry of Finance in terms of MF Circular No. 5/96 for the direct order placed for the purchase of a new car by the London High Commission provided funds were available and the cost of purchase was considered to be fair and reasonable.”.

Fil-paġna ta’ wara imbagħad insibu l-kumment li la l-funds ma kienu available  u lanqas ġie ċertifikat li huwa fair and reasonable, anzi jingħad li l-ministeru qed jgħid li l-karozza li kienet ilha sitt snin u li l-high commissioner kien qed jgħidlu li għandu jiddisponi minnha bla ma jgħid lil ħadd, fil-fatt did not need replacing.   Issa l-audit office, kif iħares lejn the core problem?   Għaliex jien naħseb li jekk aħna se noqogħdu ngħidu li l-audit office jikkonċernah biss jekk il-proċeduri ġewx segwiti ad litteram u ma ngħidux ukoll jekk l-audit office se jsib li l-proċeduri ma ġewx segwiti - fil-fatt dan ma ngħata approval minn ħadd, anzi jekk fhimt sew, u jekk ma fhimtx sew nitolbok tgħidli li ma fhimtx sew, il-high commissioner mexa minkejja r-reżistenza kważi kważi tal-ministeru lokalment - ....  Jiġifieri l-audit office ma jħossx li hawnhekk għandu jidħol b'rakkmandazzjonijiet, mhux sempliċement joqgħod fuq il-proċedura biss imma  jmur oltre minn hekk?   

  IS-SUR JOSEPH G. GALEA:   Sur President, l-Onor. Gatt  għandu raġun jagħmel dawn ir-rimarki għaliex aħna stess ħassejna li n-non-conformity mal-prattika li kien hemm f’din it-transazzjoni kienet serja biżżejjed, speċjalment meta qed nitkellmu dwar fondi pubbliċi.   Pero' wieħed irid iqis li f’dan il-każ m’aħniex qed nitkellmu fuq civil servant kwalunkwe li għandu l-proċeduri normali li wieħed jista' jikkontrollah bihom.  Huwa proprju għalhekk li min-naħa ta' l-uffiċċju tiegħi ħsibna li mmorru beyond that, fis-sens li rajna li jenħtieġ issir xi ħaġa li meta ma jkunx hemm impjegati tas-Servizz Pubbliku f'pożizzjonijiet ta' awtorita', tinħoloq sistema fejn ikun hemm point of reference. Ambaxxatur għandu rank differenti minn ta’ impjegat tal-gvern normali u allura dan jagħmilha aktar diffiċli għall-uffiċċju tiegħi biex jidħol f’aktar dettalji.  Jien jidhirli li l-fatt li  ċaqlaqna lill-ministeru biex jagħmel regolamenti - li  se jkunu ebsin fuq kulħadd - li bihom ħadd ma jista' jiffirma pagamenti aktar,  diġa‘ kienet a very big break through.  Issa jekk dan il-kumitat jindikalna xewqat aktar biex nieħdu riżultati aktar minn hekk, nixtiequ nisimgħuhom. 

   ONOR. AUSTIN GATT:  Fil-fatt il-konklużjoni ta' l-istorja baqgħet ma tidhirx hawnhekk. Jekk inħares lejn ir-rapport ta’ l-1997 nibqa’ bl-impressjoni li l-pagament baqa’ ma ġiex awtorizzat. Tista' tgħidilna ftit x'ġara ultimament?    

  IS-SUR JOSEPH G. GALEA:   La l-finanzi jagħtu l-approval tagħhom, il-pagament ikun jista' jsir.  Dwar jekk il-karozza li nxtrat tħallsitx jew le naħseb li aktar jista’ jitkellem il-permanent secretary tal-ministeru konċernat.    

  ONOR. AUSTIN GATT:  Sur Galea, jien qed ngħid hekk għaliex fir-rapport tiegħek għall-1997, f’paġna 103 tgħid li:  

“Covering approval has been granted by the Ministry of Finance in terms of MF Circular No. 5/96 for the direct order placed for the purchase of a new car by the London High Commission provided funds were available and the cost of purchase was considered to be fair and reasonable.”, 

filwaqt li fil-paġna ta’ wara tgħid li:   

“(a) funds were not available and the unauthorised outlay for the car’s purchase had to be covered by substantial virements redirected to the London cost centre and

(b) Head Office was not aware of the transaction and could not certify the “fair and reasonable” clause.”.

Jiġifieri żgur li ma setax jitħallas almenu taħt l-approval given by Ministry of Finance.

  IS-SUR JOSEPH G. GALEA:    Qed nagħmel riferenza għall-Ministeru ta’ l-Affarijiet Barranin għar-raġuni li forsi l-virement ħaduh minn xi voti oħrajn.  Hawnhekk qed nitkellmu fuq l-incidence of charge fuq il-London High Ccommission.  Hemmhekk ma kienx hemm flus, pero' jekk saru arranġamenti  oħra ...

  THE CHAIRMAN:  Is-Sur Stellini.

  IS-SUR SALV J. STELLINI (Segretarju Permanenti fil-Ministeru ta’ l-Affarijiet Barranin):   Fil-fatt fil-vot tal-high commission kien hemm eċċess,  pero' over all, bħala ministeru dik is-sena kellna savings u allura stajna nikkaverjaw dak l-expense bħala direct order minn funds oħrajn li kellna available.   Ma stajniex ngħidu jekk it-tr
-ansazzjoni kenitx “fair and reasonable” għaliex aħna sna nafu bil-karozza wara li nxtrat.    Aħna ma tajniex il-permess tagħna biex din il-karozza tinxtara, anzi għidna li m'għandhiex tinxtara u għalkemm din inxtrat xorta waħda, aħna ma nistgħux ngħidu li it was a “fair and reasonable” transaction.   Mill-esperjenza personali tiegħi nista’ ngħid li £Stg.19,000 għal karozza Mercedes is not an excessive amount of money, pero’ din l-opinjoni ma stajtx nesprimiha qabel għaliex ma kontx involut fix-xiri tal-karozza.  

  THE CHAIRMAN:  L-Onor. Mangion.

  ONOR. CHARLES MANGION:  Mr Chairman, wara li ġie analizzat dan kollu xtaqt inħares ftit lejn ir-rakkmandazzjonijiet li saru fejn apparentement kien hemm anke qbil ma’ l-Attorney General li kollox jibda jkun f’idejn “the most senior public officer” fil-high commission.  Allura l-high commissions ma jkollhomx uffiċjal pubbliku li jieħu ħsieb jara li l-proċedura tiġi segwita?   Qed nistaqsi dan għaliex normalment high commissioner ma jkunx a career civil servant u allura ma jkollu l-ebda idea ta’ kif għandhom jiġu segwiti l-proċeduri.  Jiġifieri x’jiġri attwalment fil-high commissions  u l-ambaxxati?

  THE CHAIRMAN:   Is-Sur Stellini.

  IS-SUR SALV J. STELLINI:   Normalment f'kull ambaxxata hemm uffiċjal li huwa responsabbli għall-accounting ta' l-infiq u d-dħul ta' dik l-ambaxxata, pero’ at the end of the day, huwa l-kap ta' l-ambaxxata, jiġifieri l-ambaxxatur, li jiddeċiedi skond il-karattru tiegħu.  Ikun hemm min ma jonfoqx sitt ħabbiet mingħajr ma jikkonsulta ma' l-uffiċjal u jkun hemm min joħroġ iċ-ċekkijiet u lanqas ħadd ma jkun jaf li ħarġu ħlief meta nirċievu l-istatement of accounts tax-xahar li ġieli jkunu tliet xhur jew erba' xhur tard allavolja aħna kemm-il darba  nenfasizzaw l-importanza li dawn ikunu għandna fil-ħin.   Jien naħseb li r-rakkmandazzjoni li saret fir-rapport hija valida ħafna għaliex b’din il-miżura ma jkunux jistgħu jinħarġu flejjes mingħajr l-awtorita' tal-public officer responsabbli.  Issa nisperaw li in actual fact, din il-miżura tagħtina r-riżultati li nixtiequ.

  THE CHAIRMAN:   Hawn iżjed kummenti?  L-Onor. Gatt.

   ONOR. AUSTIN GATT:   Sur Stellini, l-ewwel inti għidt li eventwalment il-flus  tħallsu  minn savings li saru.    Dawn is-savings saru mill-ambaxxata stess jew mill-vot tal-ministeru?

  IS-SUR SALV J. STELLINI:    Mill-ministeru; forsi kellna xi savings minn missions oħra.  At the end of the day, aħna nħarsu lejn il-vot bħala ammont globali għall-ministeru kollu, imbagħad ovvjament  ikollna l-cost centres għal kull ambaxxata.   95% minnhom, biex ma ngħidx 100%, iżommu within that limit, pero' aħna noqogħdu attenti li kultant anke nagħmlu transfers minn ambaxxata għal oħra, fejn naraw li tista' ssir, jew anke mill-ministeru stess.  L-importanti huwa li kemm jista' jkun inżommu within the approved estimates, mill-bqija  naġġustaw as the year progresses; naraw fejn qed ikun hemm forsi daqsxejn infiq żejjed jew inkella fejn għandna savings, and we try to balance.  F’dan il-każ is-savings ma kenux minn Londra imma minn ambaxxati oħra jew mill-ministeru.

  ONOR. AUSTIN GATT:  Fil-fatt x'kienet l-attitudni tal-ministeru kollu fir-rigward ta' din l-istorja?

 IS-SUR SALV J. STELLINI:   Fuq affarijiet ta' natura finanzjarja aktar għandu x’jaqsam id-director corporate services minni.  Huwa jidħol fid-dettall ta’ l-affarijiet imbagħad jiġbed l-attenzjoni tiegħi għal ċerti affarijiet.  Ovvjament aħna konna mdejqin ħafna b’din is-sitwazzjoni u fil-fatt jien kont iċċekkjajt biex nara jekk nistax nieħu passi dixxiplinarji, pero' sibt li ma stajtx nagħmel dan għaliex skond il-Kostituzzjoni, il-Prim Ministru huwa responsabbli għall-appointment ta’ head of mission u anke għall-passi dixxiplinarji kontrih.  Jien xorta waħda ħadt l-inizjattiva u ktibt lill-permanent secretary fl-uffiċċju tal-Prim Ministru fejn ġbidtlu l-attenzjoni għal li dak li kien qed jiġri u tlabtu jgħaddi l-informazzjoni lill-Prim Ministru for any action he may deem necessary.   Fit-23 ta’ Frar, 1998, ftit wara li ħareġ ir-rapport ta’ l-awditur, jien, through my Minister - jiġifieri din ġiet iffirmata mill-Ministru tiegħi - erġajt ġbidt l-attenzjoni tal-permanent secretary fl-uffiċċju tal-Prim Ministru għal dak li ntqal fl-istess rapport u għidtlu li din 'il quddiem se tidher quddiem dan il-kumitat. 

  ONOR. AUSTIN GATT: Jiġifieri kemm-il darba ktibtlu lill-permanent secretary fl-uffiċċju tal-Prim Ministru?  Darba jew darbtejn? 
  IS-SUR SALV J. STELLINI:   Ktibtlu darbtejn għaliex minbarra din il-kwestjoni kien hemm kwestjonijiet oħra li deherli li għandi niġbed l-attenzjoni tiegħu dwarhom. 

  ONOR. AUSTIN GATT:  L-affarijiet l-oħra kellhom x'jaqsmu ma' l-amministrazzjoni tal-high commission?

  IS-SUR SALV J. STELLINI:  Kienu dwar materja amministrattiva.    

  ONOR. AUSTIN GATT:  Qatt irċevejt xi risposti jew struzzjonijiet mingħand l-istess permanent secretary?

  IS-SUR SALV J. STELLINI:   L-istruzzjonijiet li rċevejt kienu fis-sens biex nieħdu n-necessary administrative measures ħalli nkunu nistgħu nikkaverjaw the unauthorised purchase of this car.  

  ONOR. AUSTIN GATT:   Jiġifieri bażikament biex tissanzjonaw dak li sar ħażin?

  IS-SUR SALV J. STELLINI:   Jien kont ktibt lill-permanent secretary fil-ministeru tal-finanzi fejn għidtlu li kellna instructions mingħand il-Prim Ministru biex jagħmlilna l-covering authority.  Fil-fatt din imbagħad saret f'Settembru 1998.  Pero' in the meantime  il-ministru ta’ dak iż-żmien kien ġibed għal darba darbtejn l-attenzjoni tal-kummissarju biex ikun iżjed attent fl-infiq, u dan min-naħa tiegħu tah il-kelma li kemm jista' jkun iżomm within the limits. Fil-fatt lejn l-aħħar tas-sena kien hemm xi progress, pero' kien hemm ħafna affarijiet li laħqu saru qabel, u din hija waħda minnhom.   

  ONOR AUSTIN GATT:  Jiġifieri kien hemm problemi oħra barra din tal-karozza?

  IS-SUR SALV J. STELLINI:   Kien hemm, per eżempju, każ ta’ vjaġġ li sar mingħajr il-prior authorisation neċessarja. 

  ONOR. AUSTIN GATT:  Dawk kienu l-każijiet biss?  

  IS-SUR SALV J. STELLINI:  Għal dak li huwa recruitment and firing ta’ impjegati kien hemm okkażjonijiet fejn sar recruitment jew firing mingħajr ma dawn kienu covered mill-head office  authority kif suppost kellhom ikunu.   

  ONOR. CHARLES MANGION:   Imma dan mil-lat amministrattiv.

  IS-SUR SALV  J. STELLINI:  Iva.

  ONOR. AUSTIN GATT:  Pero' xorta ma kienx hemm l-awtorita’.

  IS-SUR SALV. J. STELLINI:  Le, ma kienx hemm l-awtorita'.  

  ONOR. AUSTIN GATT:  Jiġifieri jekk qed nifhem sew kien hemm diversi problemi ta' dan it-tip.

 THE CHAIRMAN:   Iżjed kummenti?   L-Onor. Mangion.

  ONOR. CHARLES MANGION:  Jekk qed nifhem sew, ir-rapport ta’ l-1997 qed jgħid li wara li l-high commissioner was made aware of the procedures, ma kienx hemm eċċess fl-expenditure.  

  IS-SUR SALV J. STELLINI:  Wara kienu ttieħdu xi miżuri - fil-fatt għandna lista tagħhom - biex kemm jista' jkun inżommu within the approved estimates.  
  ONOR. CHARLES MANGION:   Sur Stellini, hawnhekk ikolli nikkorreġik ftit għaliex fir-rapport qed jingħad li l-“excess of around Lm40,000” kien “owing to an under provision of funds”.  Jekk ikun hemm under provision ma tistax tgħid li  hemm eċċess, dak jiġri għaliex wieħed ma jkunx ħaseb minn qabel għall-ħteġijiet. Imbagħad skond l-istess rapport kien hemm “a further Lm15,000 on its Operational and Maintenance Expenses (mainly due to a back dated claim for  VAT on Rent and Service charges for Malta House, which is still being contested) ".  Jiġifieri din hija xi ħaġa li kienet ilha ġejja.  Jien staqsejt jekk is-sitwazzjoni tjebitx, għaliex mill-kummenti li hawn fir-rapport jidher li kien hemm xi titjib minkejja l-iżbalji li saru għall-ewwel.  

  IS-SUR SALV J. STELLINI:   Fil-fatt kien hemm żball ġenwin min-naħa tagħna fejn kien hemm under provision, pero’ dan ġara minħabba li dak iż-żmien kien hemm hardening ta’ l-isterlina u allura kellna problema fir-rate of exchange, u anke minħabba l-fatt li aħna konna ħdimna l-bżonnijiet tal-personal emoluments fuq l-aħħar informazzjoni li kellna mill-missions, u filwaqt li fil-każ tal-missions l-oħra l-aħħar informazzjoni kienet ta' Awissu, fil-każ ta' Londra, l-informazzjoni li kellna kienet ta' Mejju.  Issa ġara li s-salarji ta' dak ix-xahar kienu jirriflettu xi vacancies u allura meta aħna għamilna times twelve, kien hemm dak ix-short fall.  Nerġa’ ngħid li dan ġara biss fil-każ ta’ Londra għaliex fil-każ tal-missions l-oħra ma kellniex dawn il-problemi.    

  THE CHAIRMAN:  L-Onor. Gatt.

  ONOR. AUSTIN GATT:  Sur Stellini int semmejt li fil-mission kien hemm finance officer li nifhem li kien ġej mill-Public Service.  Inti jirriżultalek jekk dan il-finance officer qattx ġibed l-attenzjoni ta' l-ambaxxatur dwar in-nuqqasijiet amministrattivi u finanzjarji li kienu qed jiġru?  

  IS-SUR SALV J. STELLINI:  Meta fil-bidu ta' l-1997 beda jidher li kellna dawn il-problemi, kien intbagħat uffiċjal mis-Servizz Pubbliku li kellu background  amministrattiv u finanzjarju biex kemm jista' jkun jagħti pariri u jżomm ċerta dixxiplina fuq l-infiq.  Dan kien tela’ f’nofs l-1997, pero' onestament ma nistax ngħid li kien hemm xi progress minkejja dan.

  ONOR. AUSTIN GATT:  Dan l-uffiċjal għamel xi rapporti?

  IS-SUR SALV J. STELLINI:   Konna nirċievu rapporti normali ta' x'qed jiġri kull xahar fl-accounting system, imbagħad in-nies tagħna kienu jiflu kull invoice li kien ikun hemm biex jaraw li kollox miexi skond il-financial regulations.  Pero' jien, bħala permanent secretary, ma kontx nirċievi reports.  

  ONOR. AUSTIN GATT:  Forsi kien jirċievi s-Sur Naudi?

  IS-SUR GAETAN NAUDI (Director Corporate Services fil-Ministeru ta' l-Affarijiet Barranin): Le, attwalment li konna nirċievu aħna kienu l-accounts, u dawn aħna konna narawhom, nivvettjawhom u nagħmlu l-queries tagħna dwarhom.  Għal uħud minn dawn il-queries kien jirrispondina dan l-uffiċjal pubbliku b’mod li kien sodisfaċenti għalina, pero’ għal oħrajn kien jirriferina lill-high commissioner għaliex dan kien f'qagħda aħjar li jirrispondi għal mistoqsijiet dwar ċertu nfiq li jkun sar. Jiġifieri dwar transazzjonijiet finanzjarji, rapporti ta' din in-natura kellna.  

  ONOR. AUSTIN GATT:  Jekk qed nifhem sew, għall-aħħar ta' l-1997 u bidu ta' l-1998 id-dipartiment hawn Malta beda jinduna that not everything was well in London’s High Commission u kien qed jidher li ċerti regolamenti ma kenux qed jiġu osservati, mhux biss darba jew darbtejn imma anke forsi tlieta.   Jien nimmaġina li dan beda jinkwetakom, tant li bgħattu uffiċjal ieħor hemmhekk.  Issa li nara daqsxejn stramb huwa kif qisu kollox baqa‘ fuq kitba biss; jintbagħtu l-accounts, isiru l-queries dwarhom u fejn il-persuna li bagħat id-dipartment iħoss li ma jistax jirrispondi, l-affarijiet jerġgħu jmorru għand il-high commissioner li fl-aħħar mill-aħħar kien qed jiġi nvestigat l-aġir tiegħu, ġustament, mid-dipartiment.    Possibbli li d-dipartiment ma ħassx li kellu jmur jagħmel dawn il-queries direttament mal-high commissioner jew li l-high commissioner  jiġi recalled hawn Malta biex jagħti spjegazzjonijiet?  Wara li ma ħadtux sodisfazzjon għan-nuqqasijiet bil-kitba, ħadd mid-dipartiment ma ħass li kellu jmur xi ħadd jitkellem miegħu ħalli naraw x'qed jiġri u għaliex il-problema qed tippersisti?   

  IS-SUR SALV J. STELLINI:  Jien niftakar li l-ministru ta' dak iż-żmien kien jagħmel kuntatt mal-high commissioner kemm fuq it-telephone, kemm meta kien isiefer Londra u anke hawn Malta stess.  Għalkemm jien ma kontx inkun preżenti, naf through second hand information li kien jiġbidlu l-attenzjoni u ovvjament kien jagħmillu premura biex iżomm within the regulations.  Issa kemm iżżammew ma nistax ngħidlek għax mhux dejjem jien personalment kont inkun involut fiċ-ċirkostanzi li kienu qegħdin jiġru.  Ħafna drabi kienu jkunu telefonati bejn il-ministru u l-individwu, jew is-segretarju privat tal-ministru u l-individwu. Fejn stajt, jien ġbidt l-attenzjoni kemm tal-ministru kif ukoll tad-Director Corporate Services u konna niktbu wkoll, pero' mhux dejjem kont inkun naf il-passi li jkunu ttieħdu.  Żgur li s-sitwazzjoni ma kenitx waħda faċli.  

  ONOR. AUSTIN GATT:  Tista' tagħtina kopja ta' l-ittri li ktibt lill-permanent secretary fl-uffiċċju tal-Prim Ministru?  

  IS-SUR SALV J. STELLINI:  Jekk m’hawnx oġġezzjonijiet, nista’.

  THE CHAIRMAN:    Hija talba quite in order u jidher li m’hawn l-ebda  oġġezzjoni.   

  IS-SUR SALV J. STELLINI:  Pero’ m’għandix iż-żewġ ittri hawnhekk. 

  THE CHAIRMAN:  Jekk m'humiex available tista' tibgħat kopja lill-iskrivana tal-kumitat at a later stage, ħalli mbagħad min-naħa tagħha tkun tista’ tiċċirkolahom  lill-membri tal-kumitat.

  ONOR. AUSTIN GATT:  Sur Stellini, jiġifieri qed nifhem sew li qatt ma saret investigazzjoni interna u formali?

  IS-SUR SALV J. STELLINI:   Le, qatt ma saret.

  THE CHAIRMAN:   L-Onor. Mangion.

  ONOR. CHARLES MANGION:   Mr Chairman, xtaqt nistaqsi xi ħaġa lis-Sur Galea.  Peress li s-Sur Stellini qal li seta’ kien hemm irregolaritajiet oħra barra dik tal-vettura, meta għamilt l-audit tiegħek tal-ministeru konċernat, were you made aware ta' dawn l-irregolaritajiet?   Jekk iva, ħassejt li kienu ta' natura li jitolbu investigazzjoni iktar in depth, jew inkella kien biżżejjed li sempliċement jittieħdu corrective measures?  

  IS-SUR JOSEPH G. GALEA: Kif għidt fil-bidu, f'dan il-każ, jiġifieri tal-vettura, dħalna inċidentalment għaliex ġiet mibgħuta lilna kopja tal-korrispondenza li kienet għaddejja bejn il-high commissioner  u l-ministeru u allura ffokajna fuq dak il-każ speċifiku.  Jiġifieri dan ma kienx xi eżami speċjali tal-London High Commission.   L-aħħar li eżaminajna din il-kummissjoni kien meta għamilna an audit inspection formali.  

  ONOR. CHARLES MANGION:  Jiġifieri min-naħa ta’ l-audit office, kulma ġie investigat kien il-każ tal-vettura.  Ma waslitlek ebda korrispondenza oħra fuq xi affarijiet oħra?

  IS-SUR JOSEPH G. GALEA:  Safejn naf jien ma jidhirlix li kellna xi korrispondenza oħra, pero' naħseb li s-Sur Peplow li għandu l-inkarigu li jara l-foreign affairs ikun jista’ jgħidilna aħjar.

  IS-SUR WILLIAM PEPLOW  (Principal Officer fl-Uffiċċju ta’ l-Awditur):   Fil-fatt il-Minisetru ta’ l-Affarijiet Barranin kien ikkopjalna din il-korrispodenza u aħna konna ktibnilhom lura u staqsejniehom x'passi ttieħdu fuq dawn l-irregolaritajiet li ssemmew hawnhekk.  Bħala uffiċċju aħna dik is-sena ma kellniex scheduled l-audit tal-London High Commission, u kif qal tajjeb is-Sur Galea, l-audit tagħna kien iffokat biss fuq il-korrispondenza li ġiet exchanged bejn il-partijiet konċernati.   Jekk m'iniex sejjer żball, il-Ministeru ta’ l-Affarijiet Barranin kienu qalulna li ċerti rregolaritajiet li saru hemmhekk kienu effettwawlhom ir-records tagħhom, problema li wara kienet ġiet irranġata.  

  THE CHAIRMAN:  L-Onor. Pullicino.

  ONOR. GEORGE PULLICINO (Segretarju Parlamentari):    Xtaqt nistaqsi lis-Sur Stellini jekk kienx hemm okkażjonijiet fejn saru xi queries anke mill-uffiċjal li ntbagħat Londra u ma kienx hemm risposti għalihom jew inkella li xi ħadd iddeċieda li ma jingħatawx risposti għax deherlu li għandu jikkomunika biss mal-ministru.

  IS-SUR SALV J. STELLINI:   Meta kien tela' dan l-uffiċjal -  jekk m'iniex sejjer żball kien mar bħala replacement ta' xi ħadd ieħor - kienet inbgħatet ittra lill-kummissarju li kienet tgħid li dan l-uffiċjal kellu jagħti attenzjoni speċjali għall-attivitajiet li għandhom x'jaqsmu ma' l-amministrazzjoni u anke mal-finanzi.  Barra minn hekk, il-Ministru stess kien qal verbalment lil dan l-uffiċjal li hu kellu  jirrapporta direttament lilu jekk iħoss li kien hemm xi affarijiet li ma kenux qed isiru għas-sodisfazzjon tiegħu.  Issa jekk saret xi korrispondenza li  m'għaddietx mill-ministeru imma saret diretta bejn dan l-uffiċjal u l-ministru ...

  THE CHAIRMAN:   Sur Stellini, nixtieqek tillimita ruħek għall-korrispondenza li rajt u li taf biha.    

  ONOR. GEORGE PULLICINO:   Sur Stellini, naħseb li ma fhimtx il-mistoqsija tiegħi.  Jien xtaqtek tgħidilna jekk kienx hemm okkażjonijiet fejn l-uffiċjal li ntbagħat Londra għamel queries lill-high commissioner - mhux lill-ministru - u ma kellux tweġiba għalihom.   
  IS-SUR SALV J. STELLINI:   Ma nafx b'ebda okkażjoni ta' din in-natura.  Jien ma nafx dan l-uffiċjal xi staqsa lill-kummissarju - kif diġa’ għidt lili ma bagħatlix reports ta' x'kien qed jagħmel - u  allura ma nistax ngħidlek jekk riedx jirrispondih jew le.  

  THE CHAIRMAN:  L-Onor. Mangion.

  ONOR. CHARLES MANGION:  Xtaqt nagħmel mistoqsija ta’ kjarifika lis-Sur Peplow.   Fhimt sew li inti għidt li l-uffiċċju tagħkom irċeva korrispondenza oħra fuq irregolaritajiet oħra?

  IS-SUR WILLIAM PEPLOW: Il-korrispondenza l-oħra hija dik li ġiet exchanged bejn il-ministeru ta’ l-affarijiet barranin u l-permanent secretary fl-uffiċċju tal-Prim Ministru.

  ONOR. CHARLES MANGION:   Jiġifieri bħalma ttieħdet l-inizjattiva korretta min-naħa ta’ l-awditur fuq il-korrispondenza dwar il-vettura, għar-rigward tal-korrispondenza l-oħra li ntbagħtet, ħassejtu li at that point ma kellkomx tinvestigaw?  Tistgħu telaboraw ftit fuq din?   

  IS-SUR WILLIAM PEPLOW:   Min-naħa ta' l-uffiċċju tagħna deherilna li la d-dipartiment kien qiegħed jieħu action u kiteb lill-ogħla awtoritajiet fis-Servizz Pubbliku, dan kien biżżejjed u ma kellniex għalfejn nidħlu aktar f'din il-kwestjoni.  

  ONOR. CHARLES MANGION: Imma kontu għamiltu evaluation tal-gravita'    jew meno gravita' ta' dik l-ittra?

  IS-SUR JOSEPH G. GALEA:  Meta aħna naraw li d-dipartiment ikun qed jieħu l-passi hu, aħna nerġgħu nidħlu fil-kwestjoni wara sabiex naraw xi jkun l-outcome.  Fil-fatt nafu  x'passi ttieħdu fuq dawk id-diffikultajiet li kienu nqalgħu in between.  

 THE CHAIRMAN:  Hawn iżjed kummenti?  L-Onor. Gatt.

  ONOR. AUSTIN GATT:  Sur Stellini, f’paġna 36 tar-rapport ta’ l-1996, l-awditur jgħid hekk: 

“Audit insists that all procedures should have been adhered to prior to trading the Mission’s official car - especially since the Ministry is contesting the advantages of this transaction.”.

Aktar 'il quddiem fl-istess rapport jingħad li l-minsiteru deherlu li ma kienx deal vantaġġjuż li tbigħ il-karozza at .£Stg 9,000 less VAT u tixtri oħra b'£Stg 19,000.   Do you recall ir-raġunijiet għaliex il-ministeru deherlu li dan id-deal ma kienx vantaġġjuż?  

  IS-SUR SALV J. STELLINI:  Dwar din il-karozza jiena nista’ nitkellem mill-esperjenza  għaliex din kienet  il-karozza tiegħi għal sitt snin.  Meta ingħatat lili, din il-karrozza kienet ilha barra xi sitt xhur, imbagħad għamilt ħames snin biha jien, u kienet tinsaq biss minni u mid-driver ta’ l-ambaxxata.  Mercedes ta' ħames snin u nofs tkun kważi waslet fl-aħjar tagħha.  Meta  tlaqt jien kellha xi 70,000 jew 80,000 mil, qatt ma naf li tatna trouble u lanqas kienet involuta f’xi collision; kulma kellha xi scratch 'l hemm u 'l hawn.   Għalhekk jien deherli li ma kellhiex għalfejn tiġi mibdula dik is-sena; forsi sentejn wara wieħed seta' jikkonsidra li jibdilha.   Huwa veru li għamel deal tajjeb, pero' at that point ma kienx hemm bżonn li jsir dak id-deal għaliex il-karozza kienet għada tajba.   Meta tlaqt jien il-karrozza ħadha ta' warajja, għamel sitt xhur biha u qatt ma gerger li kellu bżonn jibdilha.  Il-ministru ta' dak iż-żmien rikeb f’din il-karozza u l-kumment tiegħu kien li kienet karozza tajba.  Jiġifieri jien f'dan il-kontest ngħid li d-deal ma kienx vantaġġjuż; mhux għaliex minnu nnifsu kien ħażin imma għaliex at that point ma kienx hemm bżonn li jsir.  

  THE CHAIRMAN:  Aktar kummenti?

  ONOR. CHARLES MANGION:  Hemm xi kriterji li fuqhom tinbidel karozza ta' ambaxxatur jew high commissioner jew inkella hija xi ħaġa soġġettiva?

  IS-SUR SALV J. STELLINI:   At some point in time saret suggestion li jekk karozza ta' mission ikun qed ikollha problemi jew tkun qiegħda tiddeterjora u jkunu għaddew mill-inqas sitt snin minn fuqha, il-head office jikkonsidra jekk għandux ibiddilha jew le.  Pero' din id-deċiżjoni tittieħed in the light ta’ jekk ikunx hemm finanzi u jekk il-karozza tkunx tista’ isservina sena oħra u mhux b’mod awtomatiku mingħajr ebda awtorita'.

  THE CHAIRMAN:  Iżjed kummenti fuq dan il-ministeru?  L-Onor.  Cilia.

  ONOR. JOE CILIA:   Fir-rapport ta' l-1997 jidher ukoll li sar audit ta' l-ambaxxata Maltija f’Pariġi rigward il-każ ta' l-Ambaxxatur Licari fejn jintqal li fl-1994 kienet saret audit inspection ta' din l-istess ambaxxata u nstab li “the rate of payments of global emoluments to the Ambassador was considered to be anomalous”.  Fil-fatt f'Diċembru ta’ l-1996 - tliet snin wara - intalab parir legali  biex jiġu rikoverati Lm8,277. Il-parir li kien ngħata mill-attorney general kien li l-kwestjoni kien għadda ċertu żmien minn fuqha u allura kien inutli li wieħed jidħol fiha aktar fil-fond biex jieħu xi forma ta' azzjoni.  Li nixtieq nistaqsi hawnhekk huwa dan: La l-audit inspection saret fl-1994, l-audit office għalfejn ħass il-bżonn li jistenna tliet snin biex jitlob parir?   Agħar minn hekk huwa l-fatt li l-istess persuna, riċentement reġgħet inħatret ambaxxatur għal pajjiż ieħor.  Sur Galea, x'inhuma l-kummenti tiegħek dwar din il-kwestjoni?

  IS-SUR JOSEPH G. GALEA:   Jien naħseb li l-kummenti tagħna jidhru fl-istess rapport.  Il-fatt li ssemma li din il-persuna reġgħet inħatret ambaxxatur qed nieħu nota tiegħu sabiex nerġgħu nieħdu legal advice biex naraw x'jista' wieħed jagħmel, għalkemm fuq dik is-somma l-attorney general qed jgħidilna li minħabba l-preskrizzjoni ma tantx huwa possibbli li we recover it.   

  ONOR. JOE CILIA:   Il-query tiegħi m’hijiex għaliex reġa' nħatar ambaxxatur, imma għaliex tħalla jgħaddi perijodu ta' tliet snin mingħajr ma nħass il-bżonn, mhux min-naħa ta' l-audit office biss imma anke min-naħa ta’ l-amministrazzjoni tal-ġurnata, li jittieħdu passi.  Għaliex mill-1994, kellu jasal Diċembru 1996 biex intalbet legal advice, li hija l-aktar ħaġa bażika biex tibda xi forma ta' azzjoni? Għaliex l-audit office ma ġibidx l-attenzjoni li wieħed għandu jfittex legal advice fuq il-materja, qabel dik id-data?  

  ONOR. CHARLES MANGION:  Xtaqt nippreċiża xi ħaġa hawnhekk.  Meta qed insemmu Lm8,277, qegħdin nirriferu għall-personal emoluments li awtorizza l-ambaxxatur lilu nnifsu?

  IS-SUR SALV J. STELLINI:  L-emoluments huma stabbiliti miċ-ċentru.  Il-problema li qamet hawnhekk kienet - dan kien ftit qabel żmieni pero’ jien dħalt ftit fiha ħalli nara x'kien eżattament il-każ - li dan kien miżżewweġ u kien qed jieħu l-emoluments ta' miżżewweġ.  Sussegwentement kien iddivorzja, pero’ sakemm sirna nafu, xorta  baqa' jieħu l-istess emoluments.  Ovvjament malli l-persuni konċernati saru jafu, waqqfuhomlu u bdew jagħtuh emoluments ta’ persuna single. 
  THE CHAIRMAN:  Hawn iżjed kummenti?  L-Onor. Joe Cilia.

  ONOR. JOE CILIA:  Mr Chairman, xtaqt nistaqsi xi ħaġa oħra dwar dan il-każ.  Apparti l-kwestjoni tal-personal emoluments, kienu ssemmew ukoll xi każijiet ta' receptions kbar.  Il-ministeru nvestiga x’kienu dawn il-każijiet?  Jekk iva,  x'irriżultalu jew inkella x'passi ttieħdu?  

  IS-SUR SALV J. STELLINI:  Kien hemm każ lejn l-aħħar ta' l-1996 - qabel ma sar il-kambjament fl-amministrazzjoni - fejn l-ambaxxatur kien talab permess lill-head office biex jagħmel żewġ receptions u kien talab Lm3,000 biex jiġu covered l-ispejjeż.  Reception minnhom kienet għad unur tal-President li kien tiela' Sorbonne u l-oħra kienet għall-ftuħ ta’ esebizzjoni ta’ xi artist Malti.  Fil-fatt ġara li għal dawn iż-żewġ receptions ma ġewx użati t-Lm3,000 mitluba imma ġew użati flus oħra li l-ambaxxatur rnexxielu jġib minn x'imkien ieħor. Imbagħad fil-fatt it-Lm3,000 użahom għall-farewell reception li għamel qabel ma spiċċa mill-kariga, pero’ minflok Lm3,000, l-ispiża telgħet għal madwar Lm5,000, jiġifieri kien hemm eċċess ta' Lm2,000 fuq dak li kien talab.  F’din il-kwestjoni l-iżball kien li l-flus kienu speċifikati għal ħaġa u fil-fatt intużaw għal ħaġa oħra -  għalkemm xorta ntużaw għal reception - u anke li nqabeż l-ammont li kien hemm provdut għar-receptions.  Pero' hawnhekk ta’ min jgħid li għalkemm l-ispejjeż tar-reception qabżu l-ammont provdut, xorta waħda ma kienx hemm bżonn li jitlob lilna biex nagħtuh flus iżjed għall-vot tiegħu, jiġifieri l-flus minfuqa żejda kienu covered minn savings li kien għamel fil-cost centre ta’ Pariġi.  Dak hu l-background tal-każ kif nafu jien. 

  THE CHAIRMAN:  L-Onor. Austin Gatt.

  ONOR. AUSTIN GATT:  Sur Stellini, inti għidt li l-iżball f'din il-kwestjoni kien li  kien hemm Lm3,000 ivvotati għal reception ta' tip u saret reception oħra.  Allura fil-każ ta' l-ambaxxatur Matrenza, l-istess ħaġa ġara?  Intom bgħattu vot minn hawn Malta ta' £Stg 19,000 biex tkopru l-karozza hux hekk?  Inti din sejjaħtilha virement.  Fil-fatt hija l-istess ħaġa? 

  IS-SUR SALV. J STELLINI:  Il-flus li uża l-high commissioner f'Londra kienu mill-flejjes tal-cost centre tiegħu.  

  ONOR. AUSTIN GATT:  Imma mil-liema vot?

  IS-SUR SALV J. STELLINI:  Ħallashom mill-flus li kellu Londra, mill-imprest li nibagħtu.

  ONOR. AUSTIN GATT:  Imma intom ma tibagħtux cheque ta' Lm100,000 u tgħidulu biex jonfqu kif irid!  Ma tantx taħdmu hekk intom!  Jiġifieri d-£Stg.19,000 mil-liema kont ittieħdu?  

  IS-SUR SALV J. STELLINI:  Inizjalment ħariġhom mill-vot tiegħu.

  ONOR. AUSTIN GATT:  Imma mil-liema vot?  Transport? Emoluments?  Meta intom ħallastu minn hawn Malta, ħallastu minn savings li għamiltu over all.  Mil-liema vot ħarġu?

  IS-SUR GAETAN NAUDI:  Mis-savings li kellna minn ħafna headings.  Aħna  nagħlqu l-kontijiet tagħna bħala ministeru as a whole​ - għandna l-permess anke tal-finanzi għal din il-ħaġa - u allura li nagħmlu huwa li nagħlqu l-missions wieħed wieħed u dawk il-flejjes li jibqgħu ma jintnefqux sa l-aħħar tas-sena nġibuhom, biex ngħid hekk, taħt il-vot tal-head office, imbagħad jekk ikun hemm xi mission li se taċċedi, nibagħtulha l-flus biex nirripagaw l-eċċess li għandhom.  

  ONOR. AUSTIN GATT:  Jiġifieri  ma tkunx tista' tidentifika proprju liema vot għax l-accounting isir fuq bażi ta' Malta u jsir fuq bażi waħda biss.

  IS-SUR GAETAN NAUDI:  Id-differenza li kien hemm bejn Londra u Pariġi f'dan ir-rigward kienet li fil-każ ta’ Londra dan nefaq meta ma kellux il-flus, filwaqt li fil-każ ta’ Parigi nefaq meta kellu l-flus.  

  THE CHAIRMAN:  Hawn iżjed kummenti fuq il-foreign affairs?  La ma jidhirx li hawn aktar kummenti, nirringrazzja lill-uffiċjali tal-Ministeru ta' l-Affarijiet Barranin u nistieden lis-Segretarju Permanenti fil-Ministeru tal-Politika Soċjali, lis-Segretarju Permanenti fil-Ministeru tas-Saħħa u lil xi uffiċjali li qegħdin jakkumpanjawhom sabiex jieħdu posthom fuq il-Mejda.  

Is-Sur Joseph Scicluna, is-Sur Joseph S. Buttigieg, it-Tabib John M. Cachia, is-Sur Edward R. Gatt, is-Sur Charles Chase, is-Sur Charles Burlo’ u s-Sur Raphael Azzopardi ħadu posthom madwar il-mejda.

  THE CHAIRMAN:  Kummenti jekk jogħġobkom. L-Onor. Mangion.

  ONOR. CHARLES MANGION:  Mr Chairman, nirriferi għar-rapport ta' l-1997 fejn qed jagħmel riferenza għall-Care for the Elderly.   Hemmhekk ġie sollevat li s-sistema ta' l-ikel, minn x’ħin dan joħroġ mill-istores sakemm jiġi servut kienet pjuttost difettuża.  Nixtieq nistaqsi jekk is-sistema prattikata matul l-1997 kenitx waħda  adottata riċentement jew kenitx sistema li ilha tintiret minn sena għal sena.  

  Fl-istess rapport jingħad ukoll li kien hemm ċertu nuqqas ta' records.  L-uffiċjali li kienu jieħdu ħsieb dawn ir-records taw xi spjegazzjoni għall-fatt illi ħallew ir-records jaqgħu daqstant lura?  

  Domanda oħra li xtaqt nagħmel hija dwar jekk il-bord li ġie appuntat - qed nirriferi għal paġna 117 - issottomettiex ir-rapport li kellu jagħmel.   

  THE CHAIRMAN:   Is-Sur Scicluna.

  IS-SUR JOSEPH SCICLUNA (Segretarju Permanenti fil-Ministeru tal-Politika Soċjali):  L-ewwelnett nixtieq ngħid li dan is-settur aħna writnih wara l-bidla fl-amministrazzjoni u naturalment dak li hawn irrapportat huwa dwar affarijiet li ġraw before we took them over, pero’ nista’ ngħid li r-rapport  studjajtu u kkonsultajt ruħi mal-persuni responsabbli u għalhekk nista' nagħti r-risposti.  Ħalli nibda bl-aħħar mistoqsija, dik dwar il-bord.

  Kif jgħid ir-rapport, kien twaqqaf bord dipartimentali biex jinvestiga mhux neċessarjament dak li kien qed jgħid l-awditur fir-rapport tiegħu imma anke xi indikazzjonijiet li seta' kien hemm xi nuqqasijiet ta' provision stores - hawnhekk qegħdin nitkellmu fuq provision stores biss, m'aħniex qed nitkellmu fuq il-main stores ta' l-Isptar St Vincent de Paule.  When I took over sibt li dan il-bord ma kienx iltaqa' - kif jirrapporta l-awditur stess - għaliex il-persuna li kienet tippresjedi dan il-bord, mal-bidla fl-amministrazzjoni kienet marret f'ministeru ieħor u allura donnha ħasset li ma baqgħetx responsabbli għal dan ix-xogħol. Malli jien ġejt innotifikat b’dan, ħtart immedjatament bord ieħor li bħala chairman kellu l-internal auditor tal-Ministeru tal-Politika Soċjali, u dan issottomettili rapport u diġa' qed jiġi acted upon.  

  Rigward id-domandi l-oħra, l-informazzjoni li għandi jien hija li din il-kriżi kienet inħolqot meta fl-aħħar ta' l-1996 kienu saru xi trasferimenti ta' nies u l-persuna li nbagħtet biex tmexxi l-istores kienet a relatively junior officer u  donnu ma kellhiex il-kompetenza li tmexxi dawk il-proċeduri ta’ basic store-keeping and basic book-keeping. Din hija r-raġuni li ġabuli l-uffiċjali konċernati, pero’ jien ma naċċettahiex kompletament u għadni nsostni sal-lum, illi għalkemm din il-persuna forsi veru ma kenitx up-to-date, there should have been a management responsability as well.  Fl-opinjoni tiegħi m’huwiex biżżejjed li nwaħħlu fin-nies ta' taħt. Fil-fatt waħda mir-rakkmandazzjonijiet li għamilli l-awditur intern tiegħi u li jiena aċċettajtha u qed inwettaqha, hija li r-responsabbilta' irid jerfagħha xi ħadd iżjed 'il fuq.  Huwa  għalhekk li llum ir-responsabbilta' għall-provision stores tinsab f'idejn uffiċjal fi grad ta' senior principle, li naturalment irid jaħdem bin-nies li jkollu wkoll, jiġifieri the more junior officers.

  ONOR. CHARLES MANGION:  Jiġifieri qed ngħidu li dak iż-żmien ma kienx hemm persuna fi grad għoli biex tassumi din ir-responsabbilta' u tara  li x-xogħol  isir kif suppost?

  IS-SUR JOSEPH SCICLUNA:  Bin-nies li kien hemm qabel, is-sistema kienet qed taħdem - ma jfissirx li ma kienx hemm problemi, imma kienet qed taħdem - pero’ malli saru t-trasferimenti, l-affarijiet donnhom iddeġeneraw and they were not taken up by senior management.  
  THE CHAIRMAN:  Jiena nixtieq ngħid xi ħaġa dwar ir-rapport ta’ l-1996 fejn jirrigwarda d-Department of Health, speċifikament għal dak li għandu x'jaqsam mal-qagħda fil-garaxx ta' l-ambulanzi.  Skond ir-rapport ta' l-awditur jidher li kien hemm nuqqasijiet serji f'dan id-dipartiment; kien hemm consumption rate ta' fuel daqsxejn għolja għal ħafna, jew għal diversi vehicles, jidher li ma kienx hemm vehicle fleet records miżmuma kif suppost, apparti minn hekk il-job sheets milli jidher ma kenux jiġu aġġornati regolarment fuq ix-xogħlijiet li kien isir fuqhom u ma jidhirx li kien hemm records u anke valur ta' l-ispare parts li kienu jintużaw għal dawk il-vehicles li jiġu laid up u li kien ikollhom ċerti ħsarat.  

  Fil-fatt fil-konklużjoni tiegħu l-awditur qal li din hija sitwazzjoni li tista' twassal għall-abbuż.  Li kien inkwetanti kien il-fatt li l-awditur irrimarka li minkejja diversi reminders li bagħat lill-Ministeru tas-Saħħa, dan baqa' ma tax it-tweġibiet tiegħu.   Imbagħad fir-rapport ta' l-1997 ma kienx hemm kummenti fuq dan is-suġġett, la jekk il-każ ingħalaqx, la jekk il-Health Department fil-fatt kienux forthcoming bit-tweġibiet u lanqas jekk dan il-każ baqax pendenti.  Forsi l-awditur jista' hawnhekk jitfa' ftit dawl fuq dan il-każ.  

  IS-SUR JOSEPH G. GALEA:  Dwar dan naħseb li jista’ jirrispondi aħjar l-examiner  li ħadem fuq dan il-każ. 

  IS-SUR JOHN BURLO' (Principal Officer fl-Uffiċċju ta' l-Awditur Ġenerali):  Mr Chairman, nista’ ngħid li bħalissa qed nagħmlu eżerċizzju komprensiv ħafna fuq it-trasport kollu tal-gvern u din hija nkluża f’dan l-eżerċizzju.  Fil-fatt ir-rapport ta’ dan l-eżerċizzju mhux se jdum ħafna biex  joħroġ.   

  THE CHAIRMAN:  Hawn iżjed kummenti?  Is-Sur Buttigieg.  

  IS-SUR JOSEPH S. BUTTIGIEG (Segretarju Permanenti fil-Ministeru tas-Saħħa):  Dwar jekk kienx hemm risposta min-naħa tad-dipartiment għar-rapporti ta' l-awditur, nixtieq ngħid li l-audit query kienet saret f'Marzu 1997, saru l-indaġni neċessarji biex tingħata risposta min-naħa tad-Dipartiment tas-Saħħa u fil-fatt intbagħtet risposta lill-awditur f'Diċembru 1997.  Dan ma jfissirx li l-awditur huwa sodisfatt għal kollox bir-risposti tagħna. Kif għadu kif qal l-istess awditur, qed isir aktar indaġni fuq id-dipartimenti kollha u għalkemm jiena ma nafx jekk id-dipartiment tagħna huwiex se jkun inkluż f'din l-indaġni, ngħid li jkun tajjeb li wieħed jidħol fih għaliex jiena stess ħafna drabi ma nkunx sodisfatt bl-andament tal-kontrolli u bl-ispejjeż li jkollna f'dan il-garaxx.  Pero’ hawnhekk tajjeb ngħid li dan il-garaxx jipprovdi servizzi  24 siegħa kuljum is-sena kollha, il-vetturi - li n-numru tagħhom huwa sostanzjali - iridu jinżammu in tip top condition, isir  użu estensiv minnhom  u  jinsaqu minn diversi drivers skond ix-shift li jkunu qegħdin fih, ħaġa li tikkawża ħsarat lill-istess vetturi.   Nista’ ngħid ukoll li matul l-1998 saru diversi diskussjonijiet, kellna meetings kemm-il darba ma' l-officer in charge ta' l-ambulance garage fejn indikajnilu l-miżuri li jistgħu jittieħdu ħalli nkunu aktar accountable, ikollna aktar kontrolli u kemm jista’ jkun ma neċċedux l-ispiża.  

  Fir-rapport tiegħu l-awditur qal li kellhom an indication of high fuel consumption.  Hawnhekk irrid ngħid li għaliex ikun hemm high fuel consumption ma jfissirx li jkun qed jinħela l-petrol without accountability.  Il-fatt jibqa', kif għadni kemm semmejt, illi ħafna minn dawn il-vetturi huma antiki, għandhom high capacity u jinsaqu at high speed peress li ħafna drabi jkunu fuq każi ta’ emerġenza.  Dawn kollha huma raġunijiet għalfejn jinħela ħafna fuel.   Aħna  min-naħa tagħna dejjem enfasizzajna mal-finanzi sabiex isir programm ta’ bdil ta’ dawn l-ambulanzi u ssuġġerejna li dawn jinbidlu bir-rata ta’ tnejn fis-sena ħalli b’hekk il-gvern ma jitgħabbiex bi spiża kbira f'daqqa u fl-istess ħin dejjem ikollna numru ta' vetturi li jkunu in tip top condition as much as possible.  Sfortunatament l-approvals mill-finanzi are hard to come by - għandhom ir-raġunijiet tagħhom u aħna m'aħniex niġġieldu magħhom; huma dejjem iridu jaqtgħu l-libsa skond id-drapp -  u allura t-tibdil li xtaqna jsir baqa' ma sarx. 

  Fir-rapport tiegħu l-awditur i\kompli jgħid li “no appropriate vehicle fleet records are maintained".  Ovvjament jien ma nistax inmerih għaliex huwa kien qed jagħmel l-inspection u forsi kellu r-raġunijiet tiegħu għalfejn għamel dak il-kumment, pero’ nista’ ngħid li llum dawn ir-records qegħdin jinżammu. Fil-fatt kull vettura għandha r-records tagħha għal dak li huwa konsum ta’ fuel, trips u spare parts, u min-naħa ta' l-officer in charge ta' l-ambulance garage ġejt aċċertat li dawn ir-records qed jinżammu regolari.

  L-istess rapport ikompli jgħid li "fuel is issued on “open request” basis and no separate records of fuel consumption per vehicle are retained."  Again hawnhekk irrid ngħid li jeżistu records dwar kemm ħadet fuel kull vettura.  Hawnhekk wieħed irid iżomm f’moħħu li aħna għandna l-obbligu li nżommu l-ambulanzi bit-tankijiet mimlijin, biex f’każ ta’ emerġenza ma jinħeliex ħin.  Għalhekk malli l-ambulanza tidħol fil-garaxx, din mal-ewwel tiġi topped up bil-fuel.  Pero’ nerġa’ ngħid li jinżammu records ta’ kemm tieħu fuel kull vettura u anke tat-trips li tagħmel. 

  Rigward il-job sheets irrid ngħid li veru għandna xi ftit tal-problema, u dan minħabba nuqqas ta’ human resources.  Apparti li għandna nuqqas fil-kwantita' ta’ ħaddiema, għandna wkoll nuqqas fil-kwalita’ għaliex hemmhekk ftit għandna nies li jistgħu jagħmlu xogħol klerikali u allura x-xogħol bilfors jaqa’ xi ftit lura.  Pero' again, fil-meetings li għamilna fejn fihom iddiskutejna dan ir-rapport, jiena ġejt aċċertat li għalkemm dawn il-job sheets ma jinżammux on a daily basis, isir effort biex kull l-aħħar tax-xahar dawn jinġabu up-to-date.  
  Rigward il-kumment li għamel l-awditur fejn qal li "no records and value of spares replaced by ones from laid up vehicles are retained", ngħid li għandu raġun u naqbel miegħu perfettament.  Jien għamilt enfasi qawwija dwar dan u żammejt lill-officer in charge responsabbli milli jara x'partijiet jistgħu jinqalgħu minn kull vettura li tiġi laid up, iżomm records li jkunu jgħidu minn fejn tkun inqalgħet il-part u fejn tkun twaħħlet ħalli b'hekk ikollna records kompluti mhux tal-vettura biss imma anke ta' kull biċċa spare part li ġiet "cannibalised".  B'hekk nevitaw li jkun hemm parts li jinqalgħu u jispiċċaw x'imkien ieħor jew inkella li jgħidu li nxtrat xi ħaġa ġdida u minflok tkun twaħħlet xi  second-hand part.  

  Huwa veru li jeżistu nuqqasijiet - dan ma nistgħux niċħduh - pero' min-naħa tagħna qed nagħmlu ħafna sforzi sabiex inżommu aktar kontroll.  Għamilna kontrolli wkoll fuq it-trips li jagħmlu l-impressed vehicles u nista' naċċertakom li dawn il-vetturi huma kontinwament on the go għaliex il-kwantita' ta' xogħol li għandhom huwa kbir, anzi jkollna ħafna tgergir mingħandhom għaliex jgħidulna li l-vetturi li jkunu mad-Dipartiment tas-Saħħa huma l-iktar li jinħarqu għaliex dipartimenti oħra forsi jkollhom xi ftit tal-ħin għall-mistrieħ, pero' huma żgur li m'għandhomx.  Fejn dehrilna li ma kienx hemm bżonn ta' daqshekk impressed vehicles naqqasna n-numru, fil-fatt naqqasna tnejn minnhom u allura f'dak il-każ kellna savings.

  Għandna mbagħad vetturi li huma mikrija, fosthom lift vans li jieħdu numru ta' pazjenti bil-wheel chairs.  Aħna  nippruvaw nikru vettura kbira kemm jista' jkun - fil-fatt dawk li għandna bħalissa jieħdu madwar 14-il passiġġier u numru ta' wheelchairs - ħalli b'hekk fi trip wieħed jinġabru l-pazjenti mis-south ta' Malta u fi trip ieħor jinġabru dawk tan-north.  

  THE CHAIRMAN:  Grazzi.  Hemm aktar kummenti?  L-Onor. George Pullicino.

  ONOR. GEORGE PULLICINO:  Sur Buttigieg, semmejt li kien hemm tnaqqis fin-numru ta' vetturi impressed.  Fil-każ ta' drivers kien hemm żieda?

   IS-SUR JOSEPH S. BUTTIGIEG:  Naħseb li dwar dan ikun jista' jirrispondi aħjar  l-officer in charge mill-garaxx ta' l-ambulanzi.

  IS-SUR RAPHAEL AZZOPARDI (Operations Manager Transport):  Għal dak li għandu x'jaqsam ma' impjegati drivers ma kienx hemm żieda.  

  THE CHAIRMAN:    Hemm iżjed kummenti?  L-Onor. Charles Mangion.

  ONOR. CHARLES MANGION:  Xtaqt ngħid xi ħaġa dwar dak li hemm fir-rapport ta' l-1996 rigward il-Mount Carmel Hospital.  Jidher li dak li semmejna qabel dwar id-dipartiment for the Care for the Elderly, jiġifieri fejn għandek l-istores li huma inadequately recorded, japplika wkoll għal dan l-isptar għaliex jirriżulta - mill-istess rapport - li kien hemm nuqqas ta' accountability u barra minn hekk kien hemm ukoll 228 meals per day at the cost of 60c each li kienu  unaccounted for.  Issa jiena xtaqt nistaqsi jekk ir-rakkmandazzjonijiet li għamel l-awditur biex l-affarijiet jiġu rranġati ġewx esegwiti, jekk ic-chief government medical officer huwiex kuntent bis-sistema ta' management jew inkella jirrikkmandax xi miżuri addizzjonali, u jekk ġietx imwaqqfa l-internal audit section fid-dipartiment tas-saħħa.  

  THE CHAIRMAN:  Is-Sur Buttigieg. 

  IS-SUR JOSEPH S. BUTTIGIEG:  Mr Chairman, nista' nibda mill-aħħar mistoqsija, jiġifieri dik dwar l-internal auditor fil-Ministeru tas-Saħħa.  Irrid ngħid li sfortunatament dan it-tip ta' awditur ma jeżistix fil-Ministeru tas-Saħħa.  At some time or other kien hemm xi forma ta' internal auditor - għalkemm dan ma kellux it-training neċessarju għal dan it-tip ta' xogħol - pero' preżentement m'għandna lil ħadd.  Dan il-punt iddiskutejnih kemm-il darba mal-finanzi u dan l-aħħar, wara li sar course matul l-1998, wegħduna li se jipprovduna b'żewġ uffiċjali ġodda li huma trained internal auditors.  Għalina aktar ma jiġu malajr aktar ikun aħjar għaliex ninsabu anzjużi li jkollna dan it-tip ta' servizz.  Fil-fatt jiena ġieli jkolli bżonn nagħmel auditing ta' xi section partikolari u ma nsibx lil min inqabbad biex jagħmilli dan il-kwalita' ta' xogħol għaliex minn naħa ma nkunx irrid inqabbad lil xi ħadd minn dik is-sezzjoni partikolari għaliex forsi jkollu interess li ma toħroġx il-verita', pero' min-naħa l-oħra m'għandix uffiċjali oħrajn li jistgħu jagħmlu din il-kwalita' ta' audit.  Jien verament nixtieq li jkolli an internal audit section u nispera li ma ddumx ma tkun magħna.

  THE CHAIRMAN:  Jien naħseb li l-aħjar ħaġa hija li l-iskrivana tal-kumitat  tibgħat il-parti rilevanti ta' dan id-debate lill-Ministeru tal-Finanzi fejn juri x-xewqa ta' dan il-kumitat illi kemm jista' jkun dawn l-auditors jiġu appuntati ġaladarba qegħdin nitkellmu fuq ministeru li kif jgħid l-awditur stess fil-konklużjoni tiegħu  għandu budget ta' Lm45 miljun.  

  IS-SUR JOSEPH S. BUTTIGIEG:  Din is-sena għandna budget ta' 'l fuq minn Lm51 miljun, apparti t-Lm12 miljun kapitali.

  IT-TABIB JOHN M. CACHIA:  Fil-fatt fil-kwestjoni ta' Mount Carmel Hospital kellu jiġi involut l-awditur, proprju għaliex id-dipartiment ma kellux internal auditor biex ikun jista' jagħmel hu l-audit intern tiegħu.  M'huwiex il-gost u l-pjaċir tagħna li ninvolvu lill-awditur direttament f'dan ix-xogħol.  Aħna ma nsibu l-ebda problema li l-awditur jinvolvi ruħu f'dan ix-xogħol, anzi ħadna gost ħafna bir-rapport tiegħu u saru ħafna improvements fuq il-mudell ta' Mount Carmel Hospital sabiex nipprovaw anke nintroduċuh fi sptarijiet oħrajn.  Fil-fatt fl-iSptar Boffa daħal ...

  IS-SUR JOSEPH S. BUTTIGIEG:  Ippermettili ftit Dr. Cachia.  Kif qed jgħid tajjeb Dr. Cachia, bħala auditing u sistema ta' amministrazzjoni, bdejna b'Boffa Hospital ftit qabel l-1997.  Għażilna dan l-isptar peress li huwa żgħir u allura tista' tikkontrollah aktar aħjar. Daħħalna ċerti miżuri amministrattivi li bihom jista' jkollna audit trail kontinwa u nkunu nafu eżatt kull individwu x'qed jagħmel, x'xogħol qed jipproduċi, x'riżultati qed jagħtina, u min-naħa tal-provisions inkunu nafu eżatt x'inhuma d-daily requirements u x'qed noħorġu mill-istores tagħna għall-pazjenti u l-impjegati tagħna.  B'hekk nistgħu nagħmlu monitoring kontinwu aħjar tas-sitwazzjoni.  Ġo dan l-isptar kellna riżultati tajbin -  konna aċċennajna għal dan il-fatt meta deherna quddiem dan il-kumitat is-sena l-oħra pero' issa nista' nitkellem fuq esperjenza ta' sena sħiħa - tant li se nadottaw din is-sistema ġo Mount Carmel Hospital.  Preżenti hawn id-Director of Policy and Planning li huwa l-bniedem responsabbli għall-introduzzjoni ta' din is-sistema, u li jagħmel monitoring u jinvolvi lin-nies kollha neċessarji ħalli jħossu li huma parti mis-sistema.  Għalkemm m'aħniex f'pożizzjoni li ngħidu x'se jkun l-effett globali ġo Mount Carmel Hospital, l-indikazzjonijiet li għandna huma tajbin.  

  Għandna pjanijiet ukoll u nibdew inħaddmu u nadottaw din is-sistema ġo l-Isptar San Luqa.  Hemmhekk, kif wieħed jista' jimmaġina,  il-problema hija iktar komplessa u qed nikkalkolaw li teħdilna madwar sena jew sena u nofs sakemm inkunu bdejna nħaddmuha sew.  Jien nispera li bl-esperjenzi ta' ksibna mill-isptarijiet l-oħra nkunu nistgħu nħaddmu din is-sistema b'mod li jkollna a full audit trail tax-xogħol li qed isir, sew fi kwantita' kif ukoll fi kwalita', ta' l-individwi li qed jagħmluh u  ta' l-ispiża li għandna vvotata f'dan il-qasam għaliex aħna konxji li rridu naraw x'nagħmlu, mhux biex innaqsu l-ispiża as such, imma biex bil-flus ipprovduti nagħtu servizz ta' kwalita' aħjar lill-pazjenti.  

  ONOR. CHARLES MANGION:  Jista' Dr. Cachia jgħidilna jekk huwiex sodisfatt b'din is-sistema?

  IT-TABIB JOHN M. CACHIA:  Fl-isptar Boffa u fl-isptar Monte Carmeli mexjin b'pass tajjeb ħafna, il-problema hija l-Isptar San Luqa għaliex dan huwa one big nettle to grasp.  Hawnhekk irrid nagħmilha ċara li għalkemm ir-rapport ta' l-awditur jitkellem fuq l-ikel u fuq is-sistema ta' provisions ta' l-ikel, aħna qegħdin nittekkiljaw is-sistemi kollha, jiġifieri qed nidħlu fuq il-kwestjoni ta' stores, ta' spare parts, ta' kif jinħaslu l-lożor u l-gvieret - naraw li dawn ma jintilfux minn x'ħin jeħduhom biex jaħsluhom għal x'ħin jittieħdu lura -  u ta' kif jiġu ordnati l-mediċini u l-equipment għal diversi wards.  Irrid ngħid li f'ħafna  każijiet tkun trid toħloq sistemi kompletament ġdida għaliex ma jkunx hemm waħda eżistenti.  

  The whole issue revolves around kemm se nkunu kapaċi nitgħallmu mill-esperjenza li għandna u kemm se nkunu kapaċi nassimilawha fil-komplessita' ta' l-Isptar San Luqa, għaliex meta wieħed jikkonsidra li n-numru ta' persuni li jidħlu fid-dipartiment ta' l-emerġenza every two days huwa daqs in-numru ta' pazjenti li jidħlu f'Mount Carmel Hospital f'sena sħiħa, jinduna mal-ewwel li qegħdin nitkellmu fuq figura ta' portata enormi.  Issa ma' din il-figura m'humiex inklużi l-out patients.  Jiġifieri hemm turnover ta' moviment u attivita' kbira.  Huwa veru li mhux kull intervent fid-dipartiment ta' l-emerġenza jiswa ħafna flus, pero' hemm riżorsi attached miegħu, bħal staff, X-rays, eċċ ....  Jien nispera li bir-riżorsi li għandna available u bis-support li nixtiequ li jkollna kontinwament mill-Ministeru tal-Finanzi biex nidħlu għal dawn iċ-challenges li aħna lesti nidħlu għalihom,   naslu biex nagħmlu l-affarijiet b'iktar effiċjenza ħalli dak li niffrankaw inkunu nistgħu nużawh biex bih nintroduċu affarijiet ġodda.  

  THE CHAIRMAN:  L-Onor. Pullicino.

  ONOR. GEORGE PULLICINO: Mr Chairman, ftit ilu ssemmew il-lift vans. Issa jien nixtieq - anke għar-rigward ta' mistoqsija li kont għamilt fil-Parlament madwar disa' xhur ilu -  li tingħata spjegazzjoni ta' kif intagħżlu dawk il-lift vans li ġew mikrija bi Lm22 kuljum eksluż id-driver, jekk intalbux quotations, u kif din imbagħad tikkompara mad-deċiżjoni li kien ħa d-dipartiment aktar tard li  jinxtraw lift vans li kif kulħadd jaf jiġu jqumu ħafna inqas minn Lm22 kuljum.  

  Nixtieq nistaqsi wkoll lil Dr. Cachia jekk fl-1995 kienx diġa' inbeda l-internal auditing fl-Isptar Boffa.

  IT-TABIB JOHN M. CACHIA:  L-ewwel passi għal internal auditing saru fl-1995, imbagħad fl-1996 beda d-data collection, għaliex il-proċess jinvolvi li l-ewwel tara x'għandek on the ground imbagħad tiġbor id-data biex tara x'inhu jiġri fil-proċess attwali,  imbagħad tintervjeni u tagħmel l-aġġustamenti, il-manuals u l-proċeduri neċessarji.  
  ONOR. GEORGE PULLICINO:  Jiġifieri  nifhem li fl-1995 kien hemm deċiżjoni ministerjali sabiex ikun hemm l-introduzzjoni ta' internal auditing fl-Isptar Boffa?

  IT-TABIB JOHN M. CACHIA:  Iva.  

  ONOR. GEORGE PULLICINO:  Jista' s-Sur Buttigieg jirrispondi d-domanda l-oħra tiegħi dwar il-lift vans?

  IS-SUR JOSEPH S. BUTTIGIEG:  Xi ftit tas-snin ilu d-dipartiment kellu l-lift vans tiegħu, pero' minħabba li għadda ċertu żmien minn fuqhom dawn spiċċaw,  ma baqgħux jintużaw u fil-fatt ġew scrapped.  Imbagħad ġejna f'pożizzjoni li ma kellniex biex ninqdew u ħriġa talba għal quotations mis-suq lokali.  Fil-fatt minn dawn il-quotations kien hemm waħda biss li setgħet taqdi l-bżonnijiet tagħna, u s-supplier kien l-istess wieħed li ilna nikru l-vannijiet mingħandu għal dawn l-aħħar sentejn.  Jiġifieri dawn inkrew wara li nħarġet call for quotations, pero' ma kienx hawn ma xiex tipparaguna għaliex dik il-kwalita' wieħed biss seta' jissupplixxiha.  Milli jidher ġie deċiż li l-prezz huwa fair and reasonable u ġew mikrija.  Il-fatt li qegħdin nużaw id-drivers tal-gvern huwa sabiex kemm jista' jkun innaqsu l-ispiża.

  ONOR. GEORGE PULLICINO:  Imma l-quotations li ntalbu kienu biex wieħed jara b'liema prezz jista' jixtri minn dawn il-lift vans jew intalbu biss quotations għall-kiri ta' lift vans?

  IS-SUR JOSEPH S. BUTTIGIEG:  Ħdejja hawn id-direttur tal-finanzi u amminstrazzjoni tad-dipartiment tas-saħħa u jista'  jagħtikom id-dettalji preċiżi għaliex hu kien involut fil-proċess kollu qabel ma jiena mort fil-ministeru.

  IS-SUR CHARLES CHASE (Director Finance and Administration, Health Department):  Fl-1991 id-dipartiment kien xtara sitt lift vans mill-Ingilterra bi prezz  verament irħis.  Hawnhekk ta' min wieħed jgħid li l-lift vans li jkollna bżonn hawn Malta ma nistgħux naqbdu u nixtruhom off the market imma jridu jkunu speċifikament għalina, u dan għal diversi raġunijiet, fosthom id-djuq ta' ċerti toroq li nkunu rridu ngħaddu minnhom b'dawn il-vannijiet. Minn dawn is-sitt lift vans li kienu nxtraw kulma baqa' f'idejna huma tlieta, li kollha huma cannabilised minn fuq it-tlieta l-oħra, jiġifieri erbat ijiem oħra dawn se jispiċċaw prattikament jaqgħu fit-triq - nista' ngħid li wieħed minnhom waqgħetlu l-bieba aħna u għaddejjin bih mit-triq. Ovvjament jekk għandek wheel-chair patients li jridu jmorru l-isptar għall-physiotherapy, occupational therapy u appointments bilfors li trid tipprovdilhom is-servizz, u dak iż-żmien id-dipartiment, min-naħa tal-ministeru stess, daru xi ftit suppliers hawn Malta u sabu li d-ditta li qed taqdina preżentement kellha wieħed available, imbagħad krejna the next two u ħadnihom bit-Lm22 kuljum.  Madankollu  d-dipartiment xorta waħda ma kienx sodisfatt u l-ewwel reaction tiegħu kienet li  kiteb lill-Ministeru tal-Finanzi fejn qallu li fl-1991 kienu nxtraw lift vans mill-Ingilterra, liema lift vans qdewna tajjeb għal seba' snin, u talab biex jingħata l-awtorita' sabiex ikun jista' jerġa' jixtri second-hand lift vans mill-Ingilterra.  Ir-risposta kienet fin-negattiv u qalulna biex noħorġu tender, u aħna hekk għamilna. 

  L-istima tagħna għal sitt brand new lift vans kienet ta' madwar Lm135,000.  Kien hemm min offrielna prezz verament tajjeb, pero' kien hemm minnhom bil-kondizzjoni li meta l-lift vans jaslu Malta jsirulhom xi adjustments u jaqtgħulhom il-kaxxa ta' wara, ħaġa li aħna ma aċċettajnihiex straight away, u oħrajn li kienu second-hand bi prezzijiet li ma kenux tajbin.  We dropped everything u ħriġna a second call for tenders.  In the meantime, wara din it-tieni call for tenders, kien hemm ċans li dawn jiġu mogħtija lilna b'xejn mill-Gvern Ċiniż, pero' minħabba d-diplomatic implications domna kważi sitt xhur għaddejjin u spiċċaw biex ma tawhomlniex.  Imbagħad ħriġna the third call for tenders u erġajna ma aċċettajnihomx għaliex l-unika offerta li kienet forsi toqrob lejn il-prezz li stajna nħallsu aħna kienet għal vans li huma bħall-ambulanzi li  għandu preżentement id-dipartiment, biss converted into lift vans.  Issa erġajna  ktibna lill-finanzi u dawn min-naħa tagħhom tawna l-clearance biex immorru l-Ingilterra nixtru second-hand lift vans.  

  IS-SUR JOSEPH S. BUTTIGIEG:  Fil-fatt l-arranġamenti saru u at any moment għandhom jitilgħu xi nies l-Ingilterra biex jaraw x'hemm fis-suq biex imbagħad nixtru skond il-bżonnijiet tagħna.

   IS-SUR CHARLES CHASE:  Aħna qed nikkalkolaw li a new lift van jiswa  Lm22,500 mentri jekk nixtruh second-hand mill-Ingilterra jiġi jiswa bejn £Stg.10,000 u £Stg.15,000.    

  IT-TABIB JOHN M. CACHIA:  Xtaqt inżid punt żgħir ma' dak li semma' is-Sur Chase.  Huwa importanti li naraw kemm ikun jesa' pazjenti kull lift van għaliex jekk ma jkunx jesa' biżżejjed pazjenti tkun trid tagħmel ħafna trips u allura ma jkunx economical.

  ONOR. GEORGE PULLICINO:  Qed nifhem sew li qed tgħidu illi kieku kien hemm l-approval tal-Ministeru tal-Finanzi biex titilgħu tixtru lift vans mill-Ingilterra, dik kienet tkun l-option preferuta tagħkom?  

   IS-SUR JOSEPH S. BUTTIGIEG:  Iva, dik kienet l-option preferuta tagħna  għaliex diġa' konna xtrajna minn dawn il-lift vans u qdewna tajjeb għal madwar tmien snin.  

  ONOR. GEORGE PULLICINO:  Fhimt sew li l-lift vans huma mikrija fuq kuntratt ta' tliet snin?

  IS-SUR JOSEPH S. BUTTIGIEG:  Le, huma mikrija on day to day basis.

  ONOR. GEORGE PULLICINO: Kemm tikkalkolaw li tħallsu s'issa għall-kiri ta' dawn il-lift vans?

  IS-SUR CHARLES CHASE:  Jekk m'iniex sejjer żball, sal-lum ħallasna madwar  Lm25,000.  Fil-fatt ikkalkolajna li bil-flus li ħallasna konna nixtru wieħed ġdid.

 ONOR. GEORGE PULLICINO:  Jiġifieri bil-flus li tħallsu f'kera fuq perijodu ta' sentejn, kontu tixtru lift van li probabbilment kien iservi għal seba' snin.  

  IS-SUR JOSEPH S. BUTTIGIEG:  Fil-fatt aħna għalhekk ħriġna t-tenders, pero' sfortunament mit-tender ma rriżultalniex li xtaqna minħabba r-raġunijiet li għadu kemm ta s-Sur Chase.  L-aħjar ħaġa hija li tmur għall-ġdid, imma at a much higher cost.
  THE CHAIRMAN:  Hawn iżjed kummenti fuq dan il-ministeru?  L-Onor. Mangion.

  ONOR. CHARLES MANGION:  Peress li Dr. Cachia qal li qed jintroduċi sistemi ġodda, kemm fl-iSptar Boffa kif ukoll fi sptarijiet oħra, fid-dawl tal-politika tal-gvern li jaqleb għall-accrual based system minflok cash basis, intom qed tagħmlu l-istess ħaġa b'dawn is-sistemi l-ġodda?

  IT-TABIB JOHN M. CACHIA: Aħna diġa' qed naħdmu fuq din is-sistema u d-differenzi diġa' bdew jidhru. Per eżempju, fil-każ ta' l-iSptar Boffa, within two and a half weeks kienu kapaċi jipproduċu business plan bil-projections kollha.  Veru li  m'huwiex xi sptar kbir, pero' qabel kien jeħdilhom ħafna aktar żmien minn hekk.  Illum dawn jistgħu jkunu magħmlulha b'mod li jkollhom dettalji dwar x'qed jiġri f'kull ward on a daily basis.  

  THE CHAIRMAN:  Hawn aktar kummenti?  La jidher li m'hawnx aktar kummenti fuq il-Ministeru tas-Saħħa, nirringrazzja lill-uffiċjali ta' dan il-ministeru filwaqt li ngħaddu għall-parti li tikkonċerna l-politika soċjali.   Kummenti jekk jogħġobkom. 

  ONOR. GEORGE PULLICINO:  Għar-rigward ta' paġna 117 li hemm fir-rapport ta' l-1997, sar xi titjib minn dak iż-żmien 'il hawn għall-kummenti li  saru  min-naħa ta' l-awditur?

  IS-SUR JOSEPH SCICLUNA: Fl-istess rapport ta' l-awditur fil-paġna ta' wara hemm imniżżel li kollox ġie solvut b'mod sodisfaċenti.  Jiġifieri din hija issue  żgħira, biex ngħidu hekk, li l-istess awditur qed jgħid li ġiet solvuta immedjatament wara li għamel l-osservazzjonijiet tiegħu.  

  THE CHAIRMAN:  L-Onor. Mangion.

  ONOR. CHARLES MANGION: Sur Scicluna, taħseb li hemm oqsma fis-social services li jirrikjedu li jkunu investigati sabiex ikun żgurat li l-benefiċċji li jkunu qed jitħallsu jkunu ġustifikati? Jekk hemm, tista' tgħidilna jekk identifikajtuhomx u  f'liema oqsma qed issir din  l-investigazzjoni?

  IS-SUR JOSEPH SCICLUNA: Li nista' ngħid huwa li din hija xi ħaġa li semmiha wkoll riċentement il-Ministru tal-Politika Soċjali.  Il-Ministeru tal-Finanzi għadu kif waqqaf task force - komposta minn rappreżentanti ta’ l-istess ministeru  u mill-awditur intern tal-ministeru tagħna - li qed tagħmel a policy audit  ta' dawk il-benefiċċji l-aktar li jitħallsu, jiġifieri bażikament l-assistenza soċjali, l-unemployment benefit,  il-pensjonijiet u ċ-children's allowance.  

  THE CHAIRMAN:  L-Onor. Gatt. 

  ONOR. AUSTIN GATT:  Il-kumment ta' l-awditur fir-rapport ta' l-1996 kien dwar is-sickness benefits.  Jien naħseb li dan huwa wieħed mill-iktar oqsma li jsiru kummenti dwaru f'dak li għandu x'jaqsam ma' public service, u ma naħsibx li nkun qed ngħid xi sigriet jekk ngħid li din hija area abbużata.  Kważi kulħadd jaqbel dwar dan, pero' storikament u indipendentement minn min ikun fil-gvern jidher li m'huwiex faċli li wieħed jagħmel ċerti kontrolli.  Xtaqt inkun naf x'inhu l-ħsieb tad-dipartiment f'dan ir-rigward u jekk jikkonsidrax li l-problema hi ta' ċerta serjeta'.  

  Mill-impressjoni li għandi jien, il-kontroll per se tas-sick leave, at a primary stage huwa eżerċitabbli mill-head of department, pero' huwa d-dipartiment tas-sigurta' soċjali  li jagħti l-benefiċċju u allura bilfors li hemm xi input mil-lat tad-dipartiment qua kontroll.  Li nixtieq mingħandkom  huwa spjegazzjoni ta' kif taħdem is-sistema u anke ta' x'qed jaħseb id-dipartiment dwar il-kontroll - mhux kontroll li dejjem nitkellmu dwaru bil-paroli, imma fl-implimentazzjoni ta' sistema serja  ta' sick leave.  

  Jien naħseb li kull wieħed minna hawn ġew jaf li jekk xi ħadd fis-Servizz Pubbliku jħossu urtat għax ma jkunx ħa xi promotion jew għaliex ikun ħa transfer li ma jaqbilx miegħu, joħroġ bis-sick leave.  Kważi sar dritt mhux miktub fil-collective agreement li jekk ma taqbilx ma' xi ħaġa tista' timrad.  Jekk irridu nkunu onesti rridu ngħidu li dan sar dritt eżerċitat  minn  ħafna nies u sa ċertu punt kulħadd jagħlaq għajn waħda.  Għalhekk, aktar milli noqogħdu neżaminaw u nagħmlu analisi tal-passat, xtaqt inkun naf x'inhuma l-ħsibijiet tad-dipartiment f'dan ir-rigward.

    IS-SUR JOSEPH SCICLUNA:  Jien naħseb li l-problema tas-sick leave fis-servizz pubbliku hija waħda reali u għalkemm huwa veru li jidħol fiha d-Dipartiment tas-Sigurta' Soċjali, aktar hija problema tas-Servizz Pubbliku in ġenerali.  Filwaqt li d-direttur tas-sigurta' soċjali għandu dritt, skond il-liġi, li  jara  min ikun qed jabbuża mis-sick leave għaliex huwa d-dipartiment tiegħu li qiegħed iħallas il-benefiċċji wara t-tielet ġurnata, l-istess liġi ma tħallihx jiddiskrimina kontra settur wieħed ta' ħaddiema.  Jiġifieri hu obbligat li jagħmel il-verifika  mhux biss versu l-ħaddiema tal-gvern imma versu l-ħaddiema kollha li jabbużaw mis-sick leave.  Jien jidhirli li mill-Uffiċċju tal-Prim Ministru kellhom joħorġu xi direttivi dwar xi arranġamenti ġodda ta' kif jista' jiġi verifikat sick leave fis-Servizz  Pubbliku li mhux neċessarjament jitolbu li dan isir mid-direttur tas-sigurta' soċjali.  Id-direttur tas-sigurta' soċjali - li qiegħed preżenti u forsi jista'  jamplifika fuq dak li qed ngħid jien - meta jintalab minn kap ta' dipartiment biex jibgħat tabib biex jivverifika sick leave, dan jagħmlu.  

  IS-SUR EDWARD R. GATT (Direttur Sigurta' Soċjali):  Biex inkompli ma' dak li kien qed jgħid is-Sur Scicluna rrid ngħid li f'każ li tidħol talba għal benefiċċju, jien obbligat bil-liġi li nivverifikaha mill-aspett mediku.  Fil-każ ta' sick leave, it-talba għall-benefiċċju hija meta jiġi ppreżentat fid-dipartiment tiegħi ċ-ċertifikat mediku.  Dan ifisser li fil-prattika fejn jidħlu l-oqsma ta' impjegati mal-privat - illum għandi l-vantaġġ li f'ħafna kumpanniji privati jeżisti t-tabib tal-kumpannija - ....  Il-liġi tgħid li fejn numru ta' persuni jkunu ilhom għal ċertu perijodu bis-sick leave jew inkella jkollna indikazzjoni li qed ikunu sick ta' spiss,  jien nista' nibgħat għalihom sabiex jiġu eżaminati minn bord mediku.  Għar-rigward ta' impjegat tal-gvern, id-diffikulta' hija li ċ-ċertifikat mhux dejjem jasal fil-ħin fid-dipartiment tagħna. 

  Kif spjega tajjeb is-Sur Scicluna, għall-ewwel tlett ijiem sick leave ma jsirx ħlas mid-dipartiment tiegħi, u ħafna drabi l-inċidenza fost l-impjegati tal-gvern tkun li l-ammont ta' ġranet sick ikun ta'  jumejn jew tlieta pero' b'iktar frekwenza.  Għal dan il-volum m'hemmx ir-riżorsi biex wieħed jinvestigahom. Hawnhekk ta' min isemmi li żmien ilu - qed nirriferi għal bejn l-1956 u nofs is-snin sebgħin - id-dipartiment kellu bħala mpjegati miegħu numru ta' tobba li dak iż-żmien kienu jissejħu national insurance medical officers, u kull impjegat li joħroġ bis-sick leave, sew jekk jaħdem mal-privat u anke jekk jaħdem mal-gvern, kien jenħtieġlu jagħmel ċertifikat mediku għal skop ta' benefiċċju tas-sigurta' soċjali minn wieħed minn dawn it-tobba. Wieħed mill-kompiti ta' dawn il-medical officers ​- hawnhekk wieħed tajjeb jgħid li kien hemm numru sew minnhom - kien li jmorru d-dar sabiex jinvestigaw f'każ li pazjent ma jkunx għamel iċ-ċertifikat personali hu.  Dawn l-impjegati maż-żmien ma baqgħux jiġu ingaġġati, pero' jien naħseb li biex effettivament jiġi ċċekkjat is-sick leave  l-aħjar huwa li tingħata fakulta' lill-kapijiet tad-dipartimenti biex fejn jidhrilhom li jkun hemm abbuż iqabbdu tobba privati ħalli jinvestigaw il-każijiet jew inkella jsiru xi arranaġamenti oħra.  

  Riċentement, fuq talba tal-management and personnel office, li huwa   rrappreżentat bħala l-employer ta' l-impjegati tal-gvern,  jien kelli nibgħat tobba tad-dipartiment tiegħi biex jinvestigaw.  Pero'  biex jien  ninvestiga impjegat tal-gvern irrid inkun aċċertat li tkun saret talba għal benefiċċju soċjali għaliex otherwise tista' tiġi mifhumha bħala diskriminazzjoni.

  ONOR. AUSTIN GATT:  Jiġifieri skond ma ntqal, qabel ma jgħaddu tlett ijiem, persuna ma tikkwalifikax biex tieħu benefiċċju.  Jekk jaqbżu t-tlett ijiem x'inhu l-perijodu li fih trid tippreżenta ċ-ċertifikat biex tagħmel il-claim?

  IS-SUR EDWARD R. GATT:  Il-liġi tgħid li għandu jiġi ppreżentat ċertifikat għal skop ta' talba għall-benefiċċju tal-mard fi żmien 10 ijiem, pero' imbagħad l-sitess liġi tagħtini d-diskrezzjoni li f'każ li jkun hemm bżonn - bħal per eżempju jekk persuna tkun tgħix waħedha u sitwazzjonijiet oħra simili - nestendi dan  il-perijodu.

  ONOR. AUSTIN GATT:  Jiġifieri jekk persuna tkun marida għal sebat ijiem tista' effettivament tippreżenta ċ-ċertifikat  meta tidħol lura għax-xogħol.

  IS-SUR EDWARD R. GATT: Jekk m'iniex sejjer żball, l-estacode jgħid li ċ-ċertifikat irid jiġi ppreżentat immedjatament, pero' f'ħafna dipartimenti hemm il-konswetudni li ċ-ċertifikat ma jiġix ippreżentat immedjatament u allura dan ikun ifisser li anke fid-dipartiment tiegħi, iċ-ċertifikat jidħol tard.  

  ONOR. AUSTIN GATT:  Sur Gatt, ħalli għal mument ninsew il-każijiet ta' mard fit-tul -  ħafna drabi dawn ikunu ġenwini; ħadd ma joqgħod sitt xhur jew sena barra għalxejn - u anke dawk tal-privat - ma naħsibx li  hemmhekk hemm din il-problema partikolari - u  nirriferu proprju għal dak li semmejt inti aktar qabel, jiġifieri l-qosor relattiv ta' sickness fid-dipartimenti tal-gvern.  Jiġifieri inti qed tgħid li bil-konswetudni kif inhi, il-każijiet li taf bihom inti huma każijiet li lanqas għandek l-opportunita' li tiċċekkjahom?

  IS-SUR EDWARD R. GATT:  Jekk ma jiġbidlix l-attenzjoni l-kap ta' dak id-dipartiment, iva, ikolli  każijiet fejn il-ħaddiem ikun irritorna lura għax-xogħol qabel ma ċ-ċertifikat jasal fid-dipartiment tiegħi.  

  ONOR. AUSTIN GATT:  Skond l-esperjenza tiegħek, tista' tagħtini numru bejn wieħed u ieħor ta' kemm-il darba ntlabt tinvestiga każijiet is-sena l-oħra?

  IS-SUR EDWARD R. GATT:  Kif spjegajt, is-sena l-oħra kien hemm proċedura kważi stabbilita.  Offhand nista' ngħidlek li kien hemm inċidenza ta' mill-inqas  35 każ kull ġimgħa fejn jien ġejt mitlub mill-kapijiet tad-dipartiment sabiex ninvestiga għaliex ikun qed jidher li l-inċidenza tas-sick leave ta' dik il-persuna tkun qiegħda ssir b'mod regolari.

  ONOR. AUSTIN GATT:  Minn dawn il-35 każ, kemm-il darba d-dipartiment ma aċċettax?

  IS-SUR EDWARD R. GATT:  Ma kienx il-kompitu tat-tobba tad-dipartiment jekk jaċċettawx bħala stat ta' fatt jekk dik il-persuna hijiex marida.  Fuq talba tal-medical panel tiegħi stess jien ġejt mitlub li naslu f'arranġament mat-tobba li jekk huma jkun jidhrilhom, jiġbduli l-attenzjoni li dak il-każ għandu jidher quddiem medical panel.  Fejn ġie rraportat lili li l-pazjent ma nstabx id-dar, jien informajt b'dan lill-kap tad-dipartiment ħalli hu jieħu l-passi li jixraq.  Minħabba li f'dawn il-każijiet, il-perijodu kien anqas minn tlett ijiem għaliex it-tabib fiż-żewġ każijiet kien mar mat-tieni jum ta' sickness, jien m'għamiltx il-follow-up tagħhom għaliex min-naħa tad-dipartiment tiegħi dawn kienu no benefit cases.

  ONOR. AUSTIN GATT:  Allura d-dipartiment għaliex qagħad joqgħod jinvestiga u jaħli l-ħin kollu amministrattiv jekk ma kienx hemm talba għall-benefiċċju?

  IS-SUR EDWARD R. GATT:  Kif diġa' spjegajt, appena jidħol iċ-ċertifikat fid-dipartiment, prima facie ikun hemm talba għall-benefiċċju, għaliex allavolja ċ-ċertifikat ikun għal perijodu ta' tlett ijiem m'hemm xejn xi jżomm lil dak li jkun milli meta suppost ikollu jidħol għax-xogħol jippreżenta dak li nsejħulu l-intermediate certificate u allura jestendi l-perijodu.  Jiġifieri d-dipartiment daħal f'dan il-kompitu l-ewwelnett għaliex kienu ħarġu struzzjonijiet mill-Management and Personnel Office biex jien nikkollabora, fis-sens li nagħmel dawk it-tipi ta' investigazzjonijiet fuq talbiet speċifiċi, u t-tieni nett għaliex huwa wkoll fl-interess tad-dipartiment li jekk ikun hemm tul ta' perijodu ta' mard li  mhux indikat, dan jiġi  curtailed.  

  ONOR. AUSTIN GATT:  Jekk fhimt sew, it-tul tal-mard ovvjament se jirriżulta lilek u m'għandek bżonn lil ebda head of department biex jindikalek dan. Jiġifieri jekk qed nifhem sew din l-inizjattiva li saret is-sena l-oħra kienet  over and above li kien isir normali u saret fuq bażi dipartimentali għaliex id-dipartimenti f'daqqa waħda ingħataw instructions fejn qalulhom li meta xi ħadd jagħmel claim għas-sick leave javżaw mill-ewwel lid-Dipartiment tas-Sigurta' Soċjali ħalli dawn jibgħatulhom it-tabib.  Naħseb li din kienet bażikament at the bottom of it.  Issa allura l-argument huwa dan:  Din l-inizjattiva fl-opinjoni tiegħek kienet effettiva għaliex meta tgħodd kollox jiġi li ħallasna inqas benefiċċji milli konna nħallsu  qabel, jew le?  

  IS-SUR EDWARD R. GATT:  Kif diġa' spjegajt, mill-aspett ta' ħruġ ta' benefiċċju diffiċli ngħid jekk ħallasniex inqas għaliex għandek tkun taf li impjegat tal-gvern l-ewwel ma jħallsu huwa d-dipartiment li jaħdem miegħu.  Jiġifieri jekk dan ma jkunx waqa' fuq in-no pay sick leave, id-Dipartiment tas-Sigurta' Soċjali ma jħallasx lill-individwu direttament u allura ma tidħolx il-kwestjoni ta' ħlas ta' benefiċċji,  pero'  hawnhekk wieħed irid jieħu in konsiderazzjoni n-number of man-hours lost.  Jiġifieri jien naħseb li b'dik l-inizjattiva effettivament kien hemm gain, fis-sens li ma kienx hemm man-hours lost daqslikieku xi każijiet ma ġewx investigati.

  ONOR. AUSTIN GATT:  Imma din toħroġ minn xi statistika li nżammet jew hija assumption  li qed tagħmel int?

  IS-SUR EDWARD R. GATT:  Statistika fuq dan is-suġġett m'għandix - kif qed ngħid il-proċedura ma baqgħetx għaddejja - jiġifieri jekk trid issejħilha assumption tista', pero' jien mill-esperjenza nħoss li din l-inizjattiva żgur li kienet effettiva minn dak is-sens.  Fil-każ ta' l-impjegati tiegħi, fejn nara habitual sick leave taken, nibgħatilhom it-tabib. 

  THE CHAIRMAN:  Iktar kummenti?  L-Onor. Pullicino.

    ONOR. GEORGE PULLICINO: Imma fil-fatt tinżamm statistika ta' man-hours lost totally?

  IS-SUR EDWARD R. GATT:  Iva, id-dipartiment iżomm statistika tat-total number of man-hours lost minħabba f'sickness, injuries, etc.  Fil-fatt din hija statistika komprensiva u diversi drabi rrispondejna domandi parlamentari f'dan is-sens.

  ONOR. GEORGE PULLICINO:  Jiġifieri int qed tgħid li mortu aħjar b'din l-inizjattiva għaliex tista' tikkompara, jew qed tgħid hekk offhand?

  IS-SUR EDWARD R. GATT:  Jien għidt li m'hemmx statistika effettivament fir-rigward ta' dan l-eżerċizzju li kien sar fejn impjegati tal-gvern ġew eżaminati minn tobba mediċi tad-dipartiment tiegħi, jiġifieri dan kien ġudizzju tiegħi.  Kien hemm ukoll okkażjonijiet fejn iltqajt ma' kollegi tiegħi u dawn esprimew ix-xewqa li terġa' tiġi introdotta xi ħaġa simili. 

  THE CHAIRMAN:  Is-Sur Scicluna.

  IS-SUR JOSEPH SCICLUNA:  Mr Chairman, naħseb li jkun tajjeb li nagħmluha ċara li din l-inizjattiva li semma s-Sur Gatt kienet twaqqfet in the context  tal-Public Service Inspectorate Unit li kien twaqqaf is-sena li għaddiet.  Fil-fatt l-arranġament kien li wara li l-kapijiet tad-dipartimenti jkunu ġibdu l-attenzjoni ta' l-ispettorat għal ċertu assenteiżmu, id-direttur tas-sigurta' soċjali kien jirċievi talba biex jibgħat tabib tad-dipartiment tas-sigurta' soċjali.  Ir-rapport tat-tabib imbagħad kien imur lura għand il-kap tad-dipartiment li kien ikun mistenni jieħu l-passi meħtieġa jekk jirriżulta li jkun hemm abbuż.  Jiġifieri dan l-eżerċizzju ma kienx linked direttatament mal-ħlas tal-benefiċċju.  Għalhekk is-Sur Gatt ma jistax ikun jaf x'kien l-impatt, għaliex l-impatt ma kienx jevalwah hu imma kien jevalwah il-Public Service Inspectorate Unit.

  IS-SUR EDWARD R. GATT:  Mr Chairman, jekk tippermettili xtaqt niċċara punt tekniku.  Irrid ngħid li minħabba provvedimenti fil-liġi, jien prekluż li nibgħat riżultat mediku tat-tabib dwar individwu lill-kap tad-dipartiment, pero' jien kont ninforma lill-kap tad-dipartiment dwar jekk it-tabib ikunx ħass li s-sickness absenteeism  kien ġustifikat.  

  THE CHAIRMAN:  Hawn aktar kummenti fuq dan il-ministeru?  Peress li  jidher li m'hawnx aktar kummenti, nirringrazzja lill-uffiċjali tal-Ministeru tal-Politika Soċjali tal-kontribut tagħhom u nistieden issa fuq il-medja lis-Segretarju Permanenti fil-Ministeru għal Għawdex u lil xi uffiċjali li qegħdin jakkumpanjawh. 

Is-Sur Frank Psaila, is-Sur Joseph Cachia u s-Sur Joseph Portelli ħadu posthom madwar il-mejda.

  THE CHAIRMAN:  Kummenti jekk jogħġobkom.  L-Onor. Cilia

  ONOR. JOE CILIA:  Mr Chairman, nirriferi għal paġni 44 u 45 tar-rapport ta' l-1996 li jitkellmu dwar permessi li jinħarġu mit-Traffic Control Board lill-ħwienet li jkunu jridu jżommu mwejjed u siġġijiet barra l-premises tagħhom.  Mill-audit findings li sar dwar dan ġie osservat li minkejja li jkun hemm ristoranti li jkollhom dawn l-imwejjed u siġġijiet barra, ma kenux qed iħallsu l-Lm5 dovuti għal kull mejda kif suppost isir meta jinħareġ il-permess. Pero' li hu inkwetanti aktar minn hekk huwa l-fatt li ġie indikat li għalkemm ikun hemm min ikollu l-permessi neċessarji mill-Planning Authority u mil-Land Department, it-Traffic Control Board, għal xi raġuni jew oħra jdum forsi ftit iż-żejjed biex joħroġ il-permess rilevanti. Fil-konklużjoni tiegħu, l-awditur qal li kellhom isiru xi laqgħat dwar dan ħalli forsi l-proċess jitħaffef u ma jibqax ikun hemm telf għad-dħul tal-gvern.  Xtaqt issa nistaqsi fiex wasal dan il-proċess. 

  THE CHAIRMAN:   Is-Sur Psaila.

  IS-SUR FRANK PSAILA (Segretarju Permanenti fil-Ministeru għal Għawdex):  Mr Chairman, naħseb li s-Sur Cachia jkun jista' jirrispondi aħjar għal din id-domanda.

  IS-SUR  JOSEPH CACHIA (Deputat Kummissarju tal-Pulizija):   Dwar dan is-suġġett  kien twaqqaf kumitat bejn id-diversi dipartimenti konċernati -  id-dipartiment tat-turiżmu, il-Land Department, il-Planning Authority, l-HCEB, it-Traffic Control Board, l-Audit Office, il-kunsilli lokali u l-pulizija - fejn bejnietna fassalna policy dwar kif għandha timxi l-proċedura ħalli titħaffef il-burokrazija u l-permessi ma jdumux biex joħorġu.  Hawnhekk tajjeb li nispjega li għalkemm il-liċenzji noħorġuhom aħna, xorta waħda nkunu rridu l-clearance minn diversi dipartimenti.  Barra minn hekk hemm il-kwestjoni ta' jekk area li tkun public site jew li tkun on lease għandhiex bżonn il-permess għaliex forsi tkun tista' tiġi considered bħala private u allura ma jkollhiex bżonn permess.  Għalhekk aħna rajna li s-soluzzjoni hi li nibagħtu proposed legislation lill-Attorney General - fil-fatt il-kumitat għamel proprju hekk dan ix-xahar stess - sabiex il-kwestjoni tiġi solvuta darba għal dejjem.   

  ONOR. CHARLES MANGION:  Ovvjament nassumi li din il-proċedura tkun applikabbli anke għal Malta.

  IS-SUR JOSEPH CACHIA:  Iva, tkun waħda uniformi għall-gżejjer tagħna.  

  ONOR. CHARLES MANGION:  Rigward l-assignment ta' ħaddiema tal-gvern mal-kunsilli lokali -  fil-fatt mir-rapport ta' l-1996 jidher li kien hemm xi assignment ta' ħaddiema mal-kunsilli lokali - ġew milqugħa r-requests tal-kunsilli lokali kollha li talbu li jiġu assenjati lilhom ħaddiema?

  IS-SUR FRANK PSAILA:  Kull kunsill li talab għal ħaddiema - għaliex mhux kollha talbu - u stajna nakkomodawh, bgħatnilu.  Qed ngħid "stajna nakkomodawh" għaliex mhux il-ħaddiema tal-gvern kollha jaċċettaw li jmorru jaħdmu mal-kunsilli lokali; ikun hemm min jippreferi li jibqa' fejn ikun għaliex jibża'  li jitlef il-kundizzjonijiet tax-xogħol li jkollu.  

  ONIOR. CHARLES MANGION:  Pero' f'paġna 42 hemm li "workers were assigned in excess of Local Councils' request".  Allura milli nista' nifhem inti ssodisfajt  ir-requests kollha li kien hemm.  

  IS-SUR FRANK PSAILA:  Jien fhimtek li qed tgħid oltre dawl tal-kuntratti.  In-numru stabbilit fuq il-kuntratti, mhux dejjem kien jissodisfa lilna,  anke fl-outcome tagħhom ....

  ONOR. CHARLES MANGION:  Imma hawnhekk  ma naħsibx li qed nitkellmu fuq kuntratti għaliex jekk tħares lejn paġna 42 tar-rapport tara li dawn jiġu assigned free of charge.

  IS-SUR FRANK PSAILA:  Imma, per eżempju, ikun hemm kuntratt għal public garden li jaqa' taħt kunsill lokali u l-offerta għall-kuntratt tkun tali li  jikkaverja erba' minn nies.  Issa  aħna  jkun jidhrilna li erba' minn nies ma jkunx biżżejjed biex isir xogħol sewwa u allura nibagħtu sitta minflok ma nħalluhom under utilised x'imkien ieħor.

  ONOR. CHARLES MANGION:  Jiġifieri meta waqt it-tendering intom kontu taslu għall-konklużjoni li erba’ minn nies kienu sodisfaċenti intom kontu taħdmu   l-workings kollha tagħkom b'erba’ minn nies.  

  IS-SUR FRANK PSAILA:  Jekk aħna l-offerta nagħmluha b’kemm ikunu qed jgħidulna, per eżempju, l-MSU,  żgur li x-xogħol ma nkunux nistgħu nagħmluh kif għandu jsir.  Imbagħad għandna wkoll il-problema tal-kompetizzjoni għaliex ikun hemm organizzazzjonijiet  li  jaħdmu b'mod volontarju li wkoll jitfgħu l-offerta u aħna rridu naraw li kemm jista’ jkun ma nitilfux l-offerti tal-kunsilli lokali, li  nagħtuhom xogħol tajjeb u li ma nħallux nies under utilised x'imkien ieħor.  At that level kulħadd jammetti li hemm surplus ta' ħaddiema.  

  THE CHAIRMAN:  L-Onor. Gatt.

  ONOR. AUSTIN GATT:  Il-Construction and Maintenance Unit (CMU) li fil-fatt tagħmel diversi servizzi f'Għawdex lill-kunsilli lokali b'mod ġenerali, taħdem b'xejn għall-kunsilli lokali kollha jew tiddeċiedi hi meta taħdem b'xejn u meta tiċċarġja l-flus?

  IS-SUR FRANK PSAILA: Meta l-kunsilli lokali joħorġu l-call for tenders tagħhom, u aħna nkunu nistgħu nagħmlu dak ix-xogħol, aħna dejjem nitfgħu l-offerta tagħna.  

  ONOR. AUSTIN GATT:  Imma hemm differenza - dejjem qed nitkellmu għal Għawdex mhux għal Malta - bejn li titfa’ kuntratt għal public convenience ...  Ħafna drabi, almenu safejn naf jien, tittieħed id-deċiżjoni fuq il-famuża  teorija li jien ma naqbilx magħha, li  l-impjegat tal-gvern ma jiswa xejn lill-gvern għaliex dan xorta jrid iħallsu u allura biex jittieħed il-kuntratt ma jsirx costing tiegħu, u għalkemm isir dan l-undercutting, il-kuntratti jintilfu xorta waħda.  Pero’ apparti minn hekk, f’Għawdex hemm ukoll is-CMU -  u qed nispeċifika s-CMU - li tagħmel diversi xogħlijiet fuq roundabouts, fuq bankini u fit-toroq u safejn naf jien - u  għidli jekk jien żbaljat -  ġieli taħdem b'xejn.

  IS-SUR FRANK PSAILA:  Iva, isir xogħol fil-lokalitajiet free of charge.

  ONOR. AUSTIN GATT:  Min  jiddeċiedi dwar dan?

  IS-SUR FRANK PSAILA:  Niddeċiedu aħna b'konsultazzjoni mal-kunsilli lokali.  

  ONOR. AUSTIN GATT:  Imma l-kunsill lokali, jekk tgħidlu li lest tagħmillu x-xogħol b'xejn  se jgħidlek iva, jiġifieri l-problema m’hijiex dik.  Jien qed nistaqsi  min jiddeċiedi jiġux iċċarġjati flus jew le.

    IS-SUR FRANK PSAILA: Niċċarġjaw biss fejn  hemm kuntratti, fejn m'hemmx kuntratti ma niċċarġjawx.

  ONOR. AUSTIN GATT:  Kollox sew, imma min  jiddeċiedi jagħmilx ix-xogħol ma' dak  il-kunsill lokali jew le?

  IS-SUR FRANK PSAILA:  Aħna nitolbu lill-kunsilli lokali jgħidulna x'inhuma l-ħtiġijiet tagħhom  outside is-sistema tal-kuntratti, imbagħad naraw fejn nistgħu nakkomodawhom u nagħmlu x-xogħol.

  ONOR. AUSTIN GATT:  Aħna, min aħna?

  IS-SUR FRANK PSAILA:  Il-ministeru.

  ONOR. AUSTIN GATT:  Jiġifieri l-Ministeru għal Għawdex għandu sistema li fejn jiddeċiedi hu jsir xogħol b'xejn lill-kunsilli lokali, ta' responsabbiltajiet li huma tal-kunsilli lokali.  Hekk hu?

  IS-SUR FRANK PSAILA:  Iva, hekk hu.

  ONOR. AUSTIN GATT:  U l-ministeru fuq liema kriterji jiddeċiedi?  

  IS-SUR FRANK PSAILA: Fuq il-prijoritajiet li jissottomettu l-kunsilli lokali stess,  naturalment fil-kontest tar-riżorsi tagħna.  

  ONOR. AUSTIN GATT:  Ovvjament jekk int titlob - l-esperjenza tagħna hija lkoll l-istess - lill-14-il kunsill lokali li għandna Għawdex sabiex jagħtuk lista tal-prijoritajiet li għandhom, ma naħsibx li se jagħtuk bankina ta' nofs metru imma  nimmaġina li jagħtuk bankina ta' ħafna kilometri u triq ta' ħafna kilometri.  Jien  nifhem ukoll li l-gvern jew il-Ministeru għal Għawdex m'għandux il-flus biex jissodisfa t-talbiet ta' kulħadd f'daqqa u allura jrid tagħmel il-prijoritajiet tiegħu.  Allura d-domanda tiegħi hija din:  Fuq liema kriterji saru dawn il-prijoritajiet fl-1996, u l-1997?

  IS-SUR FRANK PSAILA: Naturalment irridu nżommu bilanċ u naraw li l-lokalitajiet kollha jieħdu ftit milli jkun  hemm.

  ONOR. AUSTIN GATT:  Imma issa bħala l-permanent secretary għidli x’inhi l-esperjenza tiegħek. Ħalli nieħdu s-sena l-oħra.  Għandek 14-il kunsill lokali li kollha bagħtulek il-prijoritajiet tagħhom.  In what forum ġie deċiż min se jinqeda u  min se jieħu xiex?

  IS-SUR FRANK PSAILA:  Kif diġa’ għidt, aħna nimxu dejjem mal-prijoritajiet li jissottomettu huma, imbagħad naraw ir-riżorsi tagħna x'inhuma u ġieli anke pprovajna naslu f'arranġameti mal-kunsilli fejn huma jipprovdu l-materjal u aħna nipprovdu l-labour.

  ONOR. AUSTIN GATT:  Kollox sew, Sur Psaila, imma fl-aħħar mill-aħħar intom tiddeċiedu u tgħidu:  F’Kerċem se nagħmel tliet kilometri ta’ bankini u f’Għajnsielem se nagħmel kilometru ta’ bankini.

  IS-SUR FRANK PSAILA:  Bħala regola aħna nimxu mal-prijorita' li jkunu tawna l-kunsilli stess.

  ONOR. AUSTIN GATT:  Fl-1998 qdejtu lil kulħadd?

  IS-SUR FRANK PSAILA:  Le, ma nistgħux naqdu lil kulħadd.

  ONOR. AUSTIN GATT:  Mela ddeċidejtu lil min se taqdu u ma taqdux.  Sa hemmhekk  qed naqblu.  Issa jekk Kerċem talab li jsiru 20 kilometru ta’ bankini, inti għidt “jien lil Kerċem se nagħmillu żewġ kilometri bankini”, jekk Għajnsielem talbuk 20 kilometru ta’ toroq inti għidt “se nagħmlilhom kilometru wieħed”.  Issa jien qed nagħmel domanda faċli u speċifika:  Min jipparteċipa f'dawn id-deċiżjonijiet?  Min ħa dawn id-deċiżjonijiet is-sena l-oħra?  

  IS-SUR FRANK PSAILA:  Neħduhom aħna.

  ONOR. AUSTIN GATT:  Imma aħna,  min aħna?

  IS-SUR FRANK PSAILA:  Il-ministeru.

  ONOR. AUSTIN GATT:  Imma min huma?

  IS-SUR FRANK PSAILA: Id-Director Projects and Development naturalment man-nies tal-fergħat tiegħu.

  ONOR. AUSTIN GATT:  Kollox sew, mela issa jispjegalna d-direttur kif ħa d-deċiżjonijiet, min ipparteċipa, fuq liema kriterji, eċċ.

  IS-SUR JOSEPH PORTELLI (Director Projects and Development):  Kif spjega s-Sur Psaila, aħna min-naħa tagħna naraw il-prijoritajiet li jissottomettulna l-istess kunsilli, naraw il-fondi li jkollna available aħna u dejjem within those limits nipprovaw nakkomodaw kemm jista' jkun talbiet. Naturalment dan dejjem isir   b'konsultazzjoni mal-kunsilli u kien hemm każijiet fejn sar sharing tal-cost, fis-sens li l-kunsill joħroġ għall-materjal u aħna bħala dipartiment nipprovdu l-labour.

  ONOR. AUSTIN GATT:  Sur Portelli, bir-rispett kollu, qed nerġgħu nirrepetu.  S'issa given u qed naqblu, li intom għandkom lista minn diversi kunsilli lokali ta’ x’qed jitolbu huma għaliex intom f’Għawdex għandkom il-famuża sistema - li ma teżistix f’Malta - li jsir xogħol b'xejn mis-CMU.  Mela l-Ministeru għal Għawdex irċieva diversi talbiet, m'għandux flus biex jaqdi lil kulħadd - ħaġa normalissima u aċċettata - u allura xi ħadd fil-ministeru jrid jiddeċiedi liema huma dawk il-prijoritajiet  li se jiġu moqdija.  Issa d-domanda tiegħi hija din:  Min ipparteċipa f'din id-deċiżjoni?  Min ħa d-deċiżjoni li jaqdi lil Kerċem u mhux liż-Żebbuġ, jew li  jaqdi liż-Żebbuġ biex kemm kemm biex jagħlqu ħalqhom u lix-Xewkija jagħmlulhom aktar.  Min ħadhom dawn  id-deċiżjonijiet?  Żgur li  mhux il-kunsilli lokali għax kieku ddaħħal lill-kunsilli f’dawn id-deċiżjonijiet jispiċċaw jiġġieldu bejniethom  għaliex ikunu jridu kollox.

  IS-SUR  JOSEPH PORTELLI:  Aħna min-naħa tagħna nipprovaw naraw dawk it-talbiet li l-iktar ikunu urġenti.

  ONOR. AUSTIN GATT:  Issa bir-rispett kollu, Mr Chairman, jien qed nistaqsi domanda speċifika:  Min kienu n-nies li pparteċipaw fid-deċiżjoni?  Min ikunu n-nies madwar il-mejda?

  ONOR. GEORGE PULLICINO:  Kien hemm kumitat?  Min kienu dawn il-persuni?

  IS-SUR JOSEPH PORTELLI:  Ikun hemm jien naturalment u jkun hemm liaison officers li għandhom x'jaqsmu mal-kunsilli lokali.

  ONOR. AUSTIN  GATT:  Min kienu l-liaison officers?

  IS-SUR JOSEPH PORTELLI:  Per eżempju, fl-aħħar sentejn  bħala technical officer  li kien involut mad-dipartiment kellna lil ċertu Lorry Apap u kien hemm ukoll Joe Caruana li kien inkarigat mix-xogħlijiet tat-toroq.  Imbagħad kien ikun hemm ukoll il-liaison officer tas-segretarjat parlamentari, Joe Sacco.  Dawn kollha kienu persuni involved mal-kunsilli lokali.

  ONOR. AUSTIN GATT:   Jien dak li ridt; l-ismijiet.  Jiġifieri dan il-grupp ta' erba' minn  nies kien jiddeċiedi  l-finanzi li hemm available u jallokahom għal dan il-vot bażikament.

  IS-SUR JOSEPH PORTELLI:  Konna naraw it-talbiet li kien ikollna u   nipprovaw nissodisfaw dawk li l-iktar ikunu urġenti ovvjament minħabba l-limitazzjonijiet ta’ finanzi. 

  IS-SUR FRANK PSAILA:  Dawk in-nies li ssemmew kienu jieħdu deċiżjonijiet  mill-aspett tekniku u mhux mill-aspett finanzjarju dwar jekk ikunx hemm fondi jew le.

  ONOR. CHARLES MANGION:  Imma din is-sistema kienet ilha titħaddem  sa mill-1995, jiġifieri m’hijiex  xi ħaġa li żviluppat din l-aħħar sena jew sentejn.

  IS-SUR FRANK PSAILA:   Iva, din is-sistema bdiet titħaddem ftit wara li twaqqfu l-kunsilli  lokali, fl-1994 jew fl-1995.

  ONOR. AUSTIN GATT:  Sur Psaila, inti għidt li dawn l-erba’ min-nies kienu responsabbli mil-lat tekniku.  Mela mil-lat finanzjarju min kien ikun responsabbli biex jara jekk hemmx fondi available biex isiru dawn ix-xogħlijiet?

  IS-SUR FRANK PSAILA:  Id-direttur responsabbli.

  ONOR. AUSTIN GATT:  Jiġifieri s-Sur Portelli stess.  Issa dan il-grupp ta' nies kien jagħmel xi rakkmandazzjoni jew kien the final say?  

  IS-SUR JOSEPH PORTELLI:  Prattikament kien ikun the final say.

  ONOR. AUSTIN GATT:  Jiġifieri waħdu kien jiddeċiedi.

  IS-SUR JOSEPH PORTELLI:  Kien ikun hemm konsultazzjonijiet anke mas-segretarju parlamentari jew ministru konċernat.

  THE CHAIRMAN:   Hawn iżjed kummenti fuq dan il-ministeru?   La jidher li m’hawnx iżjed kummenti, nirringrazzja lill-uffiċjali li ħadu sehem fid-diskussjoni u naġġorna l-kumitat għal nhar il-Erbgħa, 27 ta' Jannar, 1999 meta nkomplu niddiskutu r-Rapporti ta' l-Awditur għas-snin 1996 u 1997 speċifikament il-Ministeru tal-Ġustizzja, il-Ministeru ta' l-Ambjent, il-Ministeru tal-Biedja u Sajd u  forsi nilħqu nibdew il-Ministeru ta' l-Edukazzjoni. 

